CONGREGATIO GENERALIS XXX
29 novembris 1962

Exc.mus P. D. PerRICLES FELICI, secrefarius generalis:

Praesidet hodiernae congregationi generali em.mus ac rev.mus D.
card. Franciscus Spellman, arch. Neo-Eboracensis.

Hodie celebratur in Ecclesia occidentali et orientali festum S. An-
dreae, fratris S. Petri. Eius sactum caput venerationi expositum est apud
sepulchrum Principis Apostolorum. Oremus omnes Principem Apostolo-
rum eiusque fratrem ut velint impetrati bonum unitatis inter Ecclesiam
occidentalem et orientalem, ita ut quod hodie est studii, sit, Deo favente,
et gratiae. [Plausus].

Prosequitur disceptatio de schemate de unitate Ecclesiae.

Loqui postulaverunt em.mi DD. cardd. Stephanus Wyszynski, arch.
Varsaviensis in Polonia; Augustinus Bea; exc.mi Emmanuel Trindade,
arch. Eborensis in Lusitania; Maximus Hermaniuk, arch. Vinnipegensis
pro Ucrainis in Canada; Efiimios Youakim, ep. Mariamnensis Melchi-
tarum in Libano; Franciscus Franié, ep. Spalatensis in Iugoslavia; Abi-
lius Vaz das Neves, ep. Brigantiensis in Lusitania; Augustinus Sépinski,
sup. gen. O.F.M.; Alaphridus Bontempi, ep. tit. Palmyrensis in Italia;
Dionysius Hayek, arch. Aleppensis Syrorum in Syria; Ioannes Heenan,
arch. Liverpolitanus in Anglia; Alexander Olalia, ep. Lipensis in Insulis
Philippinis; Ioseph Pont, ep. Segobricensis in Hispania; Rodulfus Sta-
verman, vic. ap. Hollandiae in Nova Guinea occid.; Nicolaus Elko,
ep. Ordinarius Ruthenorum Pittsburgensis in Statibus Foederatis Ame-
ricae Septemtrionalis; Antonius Bukatko, arch. coad. Belogradensis in
Tugoslavia; Antonius Santin, ep. Tergestinus in Italia; Georgius Layek,
arch. Aleppensis Armenorum in Syria; Victor Sartre, arch. tit, Beroen-
sis; Ioseph Rabbani, arch, adm. ap. Hemesenus in Syria; Raphaél
Bidawid, ep. Amadiensis Chaldaeorum in Irag; Raphaél Bayan, ep. Ale-
xandriae Aegypti pro Armenis; Basilius Heiser, sup. gen. O.F.M. Conv.;
Augustinus Farah, ep, Tripolitanus Melchitarum in Libano; Franciscus
Cekada, ep. Scopiensis in Tugoslavia; Renatus Pailloux, ep. Arcis Rose-
bery in N. Rhodesia; Irenacus Chelucci, ep. Ilcinensis in Italia; Tulius
Barbetta, ep. tit. Pharanitanus in Italia; Nilus Savaryn, ep. Edmon-
tonensis pro Ucrainis in Canada; Ceslaus Sipovi¢, ep. vis. Bielorusso-

rum; Iacobus Corboy, ep. Monzensis in Rhodesia; Ioannes Nuer, ep.
aux. Thebanensis in Aegypto; Maximilianus DrZe¢nik, ep. Mariboren-
sis in Tugoslavia; Hermannus Volk, ep. Moguntinus in Germania; Ioan-
nes Hoeck, sup. gen. Congregationis Bavaricae O.S.B.; Carolus Saboia
Bandeira, ep. Palmensis in Brasilia; Albertus Devoto, ep. Goyanensis.

Consilium praesidentiae, debito examini subiciens postulatum em.mi
ac rev.mi card. Ottaviani, de quo in congregatione generali diei 28 no-
vembris elapsi, multum quidem fecit et aestimavit rationes ab em.mo ad-
ductas, praesertim devotionem, qua omnes flagrantissime in Beatam Ma-
riam Virginem Matrem Dei et Matrem nostram incendimur. Censuit
tamen iam statutum et communicatum ordinem servare. Eo vel magis
quod valde opportunum videtur totum reliquum tempus huius primae
periodi Concilii impendere in studium brevius constitutionis dogmaticae
de Ecclesia, ita ut, auditis Patrum sententiis citca principia generalia,
possit fieri, tempore opportuno, revisio et accommodatio schematis con-
stitutionis, si necesse sit: constitutionis — inquam — quae procul dubio
praevidetur esse, Deo favente, inter maximas huius Concilii.

Itaque, exacta disceptatione circa decretum de unitate Ecclesiae, ini-
tium dabitur relationi et disceptationi circa schema constitutionis dog-
maticae de Ecclesia.

Durante hac congregatione generali, dum disceptatio prosequitur,
fient suffragationes citca emendationes cap. I de constitutione de sacra
Liturgia. Ut Patres vident, hae emendationes continentur in pagg. 3 et 4
fasciculi, qui iam distributus est. Sunt novem emendationes et circa sin-
gulas dabitur suffragatio, modo et ratione qui iam cogniti sunt, Nempe,
postquam distributa est prima schedula, signatur placet vel non placet:
tantummodo placet vel non placet, circa primam emendationem, quae
sic sonat: Pag. 159, lin. 6, post verba « carnem factum » addatur « Spi-
ritu Sancto unctum ».

Hi Patres, quibus placet haec emendatio, signent aliquam crucem in
loculo ubi est scriptum places, Illi vero, quibus haec emendatio non
placet, idem sighum imprimant in loculo ubi scriptum est won placet.
Postquam facta est suffragatio circa primam emendationem, aufertur
schedula et nova schedula datur. Et transitur ad secundam emendatio-
nem, quae scilicet sic sonat: Pag. 159, lin. 9, loco « causa nostrae salu-
tis », ponatur « instrumentum nostrae salutis ». Item hic, si placet, si-
gnetur aliqua crux super placet; si non placet, eadem crux imprimatur
in loculo ubi est non placet. Et ita deinceps.

Cum iam aliqua suffragatio eiusdem generis facta sit, censeo non

esse necessarias ulteriores explicationes. Attamen quia Ordo hoc postu-
lat, lego ceteras emendationes...

Speramus omnes emendationes factum iri hoc mane, quod si non
contingat, prosequemur suffragationem crastina die,

Rogantur Patres ne e suis locis exeant, quia suffragatio requirit prae-
sentiam Patrum,

Igitur adhuc dico: suffragatio fit per placet et non placet tantum,
Gratias,

[ Intervallum].

Ante suffragationem, ut praescriptum est, legetur relatio ab exc.mo
D. Martin.

1 — SCHEMA CONSTITUTIONIS DE SACRA LITURGIA

- EMENDATIONES | [3]

A PaTriBUus CONCILIARIBUS POSTULATAE
Ao CoMMISSIONE CONCILIARI DE SACRA LITURGIA
EXAMINATAE ET PROPOSITAE

Caput I, nn, 1-9
AD ART. 1

1 — Pag. 159, linea 6, post verba « carnem factum » addatur: « SpI-
RITU SANCTO UNCTUM ».

2 — Pag. 159, linea 9, loco: «causa nostrae salutis », ponatur:
« INSTRUMENTUM nostrae salutis ».

AD ART. 2
3 — Pag. 159, linea 25, loco: « per Sacramenta efficerent », ponatur:
« per SACRIFICIUM ET Sacramenta efficerent ».
4 — Pag. 160, linea 15, addatur in fine: « PER VIRTUTEM SPIRITUS
SANCTI ».
AD ART. 3

5 — Pag. 160, lineis 20-25, periodus quae incipit « Ipse est », usque
s« in Cruce se obtulit », ita emendetur, addita mentione prae-
sentiae Christi sub speciebus eucharisticis: « PRAESENS ADEST
IN MISSAE SACRIFICIO CUM IN MINISTRI PERSONA, TUM MA-

XIME SUB SPECIEBUS EUCHARISTICIS, “ IDEM NUNC OFFERENS
SACERDOTUM MINISTERIO, QUI SEIPSUM TUNC IN GRUCE OBTU-
LIT ”. PRAESENS ADEST VIRTUTE SUA IN SACRAMENTIS, ITA
UT CUM ALIQUIS BAPTIZAT, CHRISTUS IPSE BAPTIZET. PRAE-
SENS ADEST IN VERBO SUO, SIQUIDEM IPSE LOQUITUR DUM
SACRAE SCRIPTURAE IN ECCLESIA LEGUNTUR. PRAESENS ADEST
DENIQUE DUM SUPPLICAT ET PSALLIT ECCLESIA ... »,

AD ART. 4

Pag. 160, linea 28, post verba « sibi semper consociat », addatur:
« QUAE DOMINUM SUUM INVOCAT ET PER IPSUM AETERNO
PATRI CULTUM TRIBUIT ».

AD ART. 5

Pag, 161, lineae 9-12 transferuntur ad n. 10 textus emendati,
nova hac redactione: « ATTAMEN LITURGIA EST CULMEN AD
QUOD ACTIO ECCLESIAE TENDIT ET SIMUL FONS UNDE OMNIS
EIUS VIRTUS EMANAT ».

AD ART. 6

Pag. 161, linea 30, post verba: «in medio Ecclesize Deum
laudent », addatur: « SACRIFICIUM PARTICIPENT ».

AD ART. 8

Pag. 162, lineis 10-12, loco: « Etsi enim christianus quandoque
ad orandum in communi vocatur, quandoque tamen invitatur ad
intrandum cabiculum suum ut Patrem in abscondito oret », po-
natur: « CHRISTIANUS ENIM AD COMMUNITER ORANDUM VOCA-
TUS, NIHILOMINUS DEBET ETIAM INTRARE IN CUBICULUM SUUM
UT PATREM IN ABSCONDITO ORET ».

2 - TEXTUS SCHEMATIS

Caput I, nn. 1-9

Textus in Schemate propositus

Carur I

DE PRINCIPIIS GENERALIBUS
AD SACRAM LITURGIAM
INSTAURANDAM
ATQUE FOVENDAM

I - DE SACRAE LITURGIAE NATURA
EIUSQUE MOMENTO IN VITA ECCLESIAE

1. [Opus salutis a Deo pracnuntiatum, in
Christo eiusque opere impletur, ...]. Deus, qui
« omnes homines vult salvos fieri et ad agni-
tionem veritatis venire » (1 Tim, 2, 4), « mul-
tifariam multisque modis olim loquens patribus
in prophetis » (Hebr, 1, 1), ubi venit pleni-
tudo temporis, misit Filium suum Verbum
catnem factum ad evangelizandum pauperibus,
ad sanandos contritos corde,’ « medicum car-
nalem et spiritualem »,> Mediatorem Dei et
hominum. Ipsius namque humanitas, in uni-
tate personae Verbi, fuit causa nostrae salutis,
Quare in eius persona et vita « nostrae recon-
ciliationis processit petfecta placatio, et divini
cultus nobis est indita plenitudo ».°

Hoc autem humanae Redemptionis et per-
fectae Dei glorificationis opus, cui divina ma-
gnalia in populo Dei Veteris Testamenti prae-

10

15

Textus a Commissione emendatus *

Carur T

DE PRINCIPIIS GENERALIBUS
AD SACRAM LITURGIAM
INSTAURANDAM
ATQUE FOVENDAM

I — DE SACRAE LITURGIAE NATURA
EIUSQUE MOMENTO IN VITA ECCLESTAE

5.%% Deus, qui « omnes homines vult salvos
fieri et ad agnitionem veritatis venire » (1 Tim.,
2, 4), « multifariam multisque modis olim lo-
quens patribus in prophetis » (Hebr. 1, 1), ubi
venit plenitudo temporis, misit Filium suum,
Verbum carnem factum, SPIRITU SANCTO
UNCTUM, ad evangelizandum pauperibus, ad
sanandos contritos corde,’ « medicum carna-
lem et spiritualem »,* Mediatorem Dei et
hominum.? Ipsius namque humanitas, in uni-
tate personae Verbi, fuit INSTRUMENTUM no-
strae salutis. Quare in Christo « nostrae recon-
ciliationis processit perfecta placatio, et divini
cultus nobis est indita plenitudo ».*

Hoc autem humanae Redemptionis et per-
fectae Dei glorificationis opus, cui divina ma-
gnalia in populo Veteris Testamenti praeluse-

* Litteris italicis seu cursivis indicantur additiones aut emendationes formales vel minoris momenti;
litteris autem grandioribus seu Maruscurts emendationes exhibentur maiotis momenti, Patrum suffra-

gationi proponendae.
** Numeri 1-4 pertinent ad Prooemium.

(5]

luserant, adimplevit Christus Dominus, prae-
cipue per suae beatae Passionis, ab inferis
Resurrectionis et gloriosae Ascensionis pascha-
le mysterium, ex quo Ecclesia nascitur, crescit
et nutritur.

2. [...in Ecclesia perseverat, et in eius
Liturgia perficitur, ...]. Nam, sicut Christus
missus est a Patre, ita et ipse, « totius Eccle-
siae mirabile sacramentum »* instituens, Apo-
stolos eorumque successores misit, non solum
ut, praedicantes evangelium omni creaturae,®
annuntiarent Filium Dei morte sua nos a pote-
state satanae ° et a morte liberasse, ac resur-
rectione sua in regnum Patris transtulisse, sed
etiam ut opus salutis, quod annuntiabant, per
Sacramenta efficerent, Per baptismum enim et
cetera Sacramenta, circa quac vita liturgica
ordinatur, homines paschali Christi mysterio
inseruntur; commortui, consepulti, conresu-
scitati;” spiritum accipiunt adoptionis filiorum,
et ita fiunt veri adoratores, quos Pater quae-
rit.* Quotiescumque demum dominicam cenam
manducant, mortem Domini annuntiant donec
veniat.” Et ideo, ipso die Pentecostes, quo Ec-
clesia mundo apparuit, « qui receperunt ser-
monem » Petri « baptizati sunt », Et « erant
perseverantes in doctrina Apostolorum et com-
municatione fractionis panis et orationibus...
collaudantes Deum et habentes gratiam ad om-
nem plebem » (Act. 2, 41-47). Numquam post-
hac intermisit Ecclesia quin in unum conve-
niret ad paschale mysterium celebrandum, le-
gendo « in omnibus Scripturis quae de ipso
erant » (Lc. 24, 27), Sacramenta administran-
do, Eucharistiam celebrando, in qua « mortis
eius victoria et triumphus repraesentatur »,"°
« gratias » agendo « Deo super inenarrabili
dono » (2 Cor. 9, 15) in Christo Iesu, « in
laudem gloriae eius » (Eph. 1, 12).

3. [... ob praesentiam ipsius Christi in Li-
turgid,....]. Ad tantum vero opus petficiendum,

II — PERIODUS I

rant, adimplevit Christus Dominus, praecipue
per suae beatae Passionis, ab inferis Resurrec-
tionis et gloriosae Ascensionis paschale myste-
rium, quo « mortem nostram moriendo destry.
xit, et vitam resurgendo reparavit ».° Nam de
latere Christi in cruce dormientis ortum est
« totius Ecclesiae mirabile sacramentum »°

6. Nam, sicut Christus missus est a Patre,
ita et ipse Apostolos, repletos Spiritu Sancto,
misit, non solum ut, praedicantes Evangelium
ommni creaturae,” annuntiarent Filium Dei morte
sua ef resurrectione nos a potestate satanae ®
et a morte liberasse et in regnum Patris trans-
tulisse, sed etiam ut, quod annuntiabant, opus
salutis per SACRIFICIUM ET Sacramenta, circa
quae fote vita liturgica vertit, exercerent. Sic
per Baptismum homines paschali Christi my-
sterio inseruntur: commortui, consepulti, con-
resuscitati;® spiritum accipiunt adoptionis filio-
rum, «#n quo clamamus: Abba, Pater) (Rom. 8,
15), et ita frunt veri adoratores, quos Pater
quaerit.”” Similiter quotiescumque dominicam
cenam manducant, mortem Domini annuntiant
donec veniat."' Tdcirco, ipso die Pentecostes,
quo Ecclesia mundo apparuit,”® « qui recepe-
runt sermonem » Petri « baptizati sunt ». Et
« erant perseverantes in doctrina Apostolorum
et communicatione fractionis panis et orationi-
bus ... collaudantes Deum et habentes gratiam
ad omnem plebem » (Act. 2, 41-47). Num-
quam exinde omisit Ecclesia quin in unum con-
veniret ad paschale mysterium celebrandum:
legendo ez « in omnibus Scripturis quae de
ipso erant » (Lc. 24, 27), Eucharistiam cele-
brando in qua « mortis eius victoria et ttium-
phus repraesentatur »," et simul gratias agendo
« Deo super inenarrabili dono » (2 Cor. 9, 15)
in Christo Tesu, «in laudem gloriae eius »
(Eph. 1, 12), PER VIRTUTEM SPIRITUS SANCTL

7. Ad tantum vero opus perficiendum, Chri-
stus Ecclesiae suae semper adest, praesertim

Christus Ecclesize suae semper adest, praeser-
tim in actibus liturgicis, ipse qui promisit:
« ubi sunt duo vel tres congregati in nomine
meo, ibi sum in medio eorum » (Mt. 18, 20).
Ipse est qui loguitur dum verba sacrae Scrip-
turae in Ecclesia leguntur et explicantur; qui
opus salutis, guod degens in terra patraverat,
in Sacramentis pergit; ipse denigue nunc in
Sacrificio Missae se offert « sacerdotum mini-
sterio, qui seipsum tunc in Cruce obtulit w1

In hoc opete perfectae Dei glorificationis
et hominum sanctificationis perficiendo, Chri-
stus Ecclesiam, Sponsam suam dilectissimam,
sibi semper consociat.”

Merito igitur Liturgia habetur uti Iesu Chri-
sti« sacerdotalis muneris exercitatio »,'*in qua,
sub signis sensibilibus, ea quae significant suo
cuiusque modo efficientibus, homo sanctificatur
et a mystico Iesu Chrisi Corpore, Capite nempe
eiusque membris, integer cultus publicus exer-
cetur."

Proinde omnis liturgica celebratio, utpote
opus Christi sacerdotis eiusque Corporis, quod
est Ecclesia, est « actio sacra praecellenter »,"?
titulo qui eodem gradu nulli alii actioni in
Ecclesiae factae convenit.

4, [... guae est caelestis Liturgiae praeli-
batio]. In terrena Liturgia caelestem illam prae-
libamus, quae in sancta civitate Ierusalem, ad
quam peregrinamur, celebratur,ubi Christus est
in dextera Dei sedens, sanctorum minister et
tabernaculi veri;'* cum omni militia caelestis
sxercitus hymnum gloriae Domino canimus; me-

in actionibus liturgicis. PRAESENS ADEST IN
MissaE SACRIFICIO CUM IN MINISTRI PER-
SONA, TUM MAXIME SUB SPECIEBUS EUCHARI-
STICIS, « IDEM NUNC OFFERENS SACERDOTUM
MINISTERIO, QUI SEIPSUM TUNC IN CRUCE
OBTULIT »."* PRAESENS ADEST VIRTUTE SUA
IN SACRAMENTIS, ITA UT CUM ALIQUIS BAPTI-
zaT, CHRISTUS IPSE BAPTIZET.'> PRAESENS
ADEST IN VERBO SUO, SIQUIDEM IPSE LOQUI-
TUR DUM SACRAE SCRIPTURAE IN ECCLESIA
LEGUNTUR. PRAESENS ADEST DENIQUE DUM
SUPPLICAT ET PSALLIT ECCLESIA, IPSE QUI
pROMISIT: « Ubi sunt duo vel tres congregati
in nomine meo, ibi sum in medio eorum (Mt.
18, 20).

Reapse tanto in opere, quo Deus perfecte
glorificatur, et homines sanctificantur, Christus
Ecclesiam, sponsam suam dilectissimam, sibi
semper consociat,’® QUAE DOMINUM SUUM IN-
VOCAT ET PER IPSUM AETERNO PATRI CUL-
TUM TRIBUIT.

Merito igitur Liturgia habetur veluti Iesu
Christi sacerdotalis muneris exercitatio,'” in qua
per signa sensibilia significatur et modo singulis
proprio efficitur sanctificatio bominis, et a my-
stico Tesu Christi Corpore, Capite nempe ejus-
que membris, integer cultus publicus exer-
cetur.'®

Proinde omnis liturgica celebratio, utpote
opus Christi sacerdotis, eiusque Corporis, quod
est Ecclesia, est actio sacra praecellenter,™
cuius efficacitaterm eodem titulo eodemque gra-
du #nulla alia actio Ecclesiae adaequat.

8. In terrena Liturgia caelestem illam prae-
gustando participamus, quae in sancta civi-
tate Ierusalem, ad quam peregrini tendimus,
celebratur, ubi Christus est in dextera Dei se-
dens, sanctorum minister et tabernaculi veri;*
cum omni militia caelestis exercitus hymnum
gloriae Domino canimus; memoriam Sanctorum

[7]

moriam sanctorum venerantes partem aliquam
et societatem cum eis speramus; Salvatorem
exspectamus Dominum nostrum Tesum Chri-
stum, donec ipse appatuerit vita nostra, et nos
appareamus cum ipso in gloria.”’

5. [Liturgia in se non amplectitur totum
ambitum actionis Ecclesiae]. Licet sacra Li-
tutgia non amplectatur totum ambitum actionis
Ecclesiae, est tamen in suo centro, quod est
divinum Eucharistiae Sacrificium, culmen ad
quod ommnia tendere debent, et simul fons a
guo omnia procedunt.

Nam antequam homines ad Liturgiam ac-
cedere possint, necesse est ut ad fidem et con-
versionem vocentur: « Quomodo invocabunt
in quem non crediderunt? Aut quomodo cre-
dent ei quem non audierunt? Quomodo autem
audient sine praedicante? Quomodo vero prae-
dicabunt nisi mittantur? » (Rom. 10, 14-15).

Unde Ecclesia non credentibus praeconium
salutis annuntiat, ut omnes homines solum
Deum verum et quem misit Iesum Christum
cognoscant et a viis suis convertantur, paeniten-
tiam agentes.'® Credentibus vero semper fidem
et paenitentiam praedicare debet, eos ad Sacra-
menta disponere, docere servare omnia quae-
cumgque mandavit Christus,'” et allicere ad om-
nia opera caritatis, pietatis et apostolatus, qui-
bus manifestum sit eos de hoc mundo quidem
non esse, sed tamen esse lucem mundi et Pa-
trem glorificare coram hominibus.

6. [Eucharistiae Sacrificium fons vitae Ec-
clesiae]. Labores autem apostolici ad id ten-
dunt, ut qui receperunt fidem et paenitentiam
egerunt filii Dei fiant per Baptismum, in unum
conveniant, in medio Ecclesiae Deum laudent
et cenam dominicam manducent,

venerantes partem aliquam et societatem cum i#s
speramus; Salvatorem exspectamus Dominum
nostrum Tesum Christum, donec ipse apparebis
vita nostra, et nos apparebimus cum ipso in
gloria.®!

9. Sacra Liturgia non explet totam actio-
nem Ecclesiae; :

nam antequam homines ad Liturgiam ac-
cedere possint, necesse est ut ad fidem et con-
versionem vocentur: « Quomodo invocabunt
in quem non crediderunt? Aut quomodo cre-
dent ei quem non audierunt. Quomodo autem
audient sine praedicante? Quomodo vero prae-
dicabunt nisi mittantur? » (Rom. 10, 14-15).

Quare Ecclesia non credentibus praeconium
salutis annuntiat, ut omnes homines solum
Deum verum et quem misit Tesum Christum
cognoscant et a viis suis convertantur, paeni-
tentiam agentes.”* Credentibus vero semper fi-
dem et paenitentiam praedicare debet, eos prae-
terea debet ad Sacramenta disponere, docere
servare omnia quaccumque mandavit Christus,”
et allicere ad omnia opera caritatis, pietatis et
apostolatus, quibus guidem operibus manife-
stum flat christifideles de hoc mundo quidem
non esse, sed tamen esse lucem mundi eosden-
gue Patrem glorificare coram hominibus.

10. ATTaMEN LITURGIA EST CULMEN AD
QuoD ACTIO ECCLESIAE TENDIT ET SIMUL
FONS UNDE OMNIS EIUS VIRTUS EMANAT. Nam
labores apostolici ad id ordinantur ut omnes,
per fidem et Baptismum filii Dei facti, in unum
conveniant, in medio Ecclesiae Deum laudent,
SACRIFICIUM PARTICIPENT et cenam domini-
cam manducent.

Vicissim, ipsa Liturgia impellit fideles ut
« paschalibus sacramentis » satiati, flant « pie-
tate concordes »; ** orat ut « vivendo teneant
quod fide perceperunt »; ®! renovatio vero foe-
deris Domini cum hominibus in Eucharistia eos
in urgentem caritatem Christi trahit. ExLiturgia
ergo, praccipue ex Eucharistia, ceu ex primo
fonte, gratia nobis derivatur ** et maxima cum
efficacia obtinetur illa inChristo hominumsanc-
tificatio et Dei glorificatio, ad quam, uti ad fi-
nem, omnia alia Ecclesiae opera diriguntur.

7. [Dispositiones personales requiruntur].
Ex his necessarium esse apparet ut fideles cum
recti animi dispositionibus ad sacram Liturgiam
accedant, suam mentem voci concordent; et su-
pernae gratiae cooperentur, ne eam in vacuum
recipiant.”® Ideo pastoribus advigilandum est,
ut in actione liturgica non solum observentur
leges ad validam et licitam celebrationem, sed
ut fideles conscie, actuose et fructuose partici-
pent.

8. [Necessitas colendae pictatis in tota vita,
etiam extra Liturgiam]. Multum vero abest ut
sacra Liturgia totam vitam spiritualem amplec-
tatur. Etsi enim christianus quandoque ad oran-
dum in communi vocatur, quandoque tamen
invitatur ad intrandum cubiculum suum ut Pa-
trem in abscondito oret,** immo ab Apostolo
docetur sine intermissione orare.”® Et ab eodem
Apostolo docemur mortificationem Iesu semper
circumferre in corpore nostro, it et vita lesu
manifestetur in carne nostra mortali.*® Unde
Dominum in Missa exoramus ut, « hostiae spi-
ritualis oblatione suscepta, nosmetipsos » sibi
petficiat « munus aeternum ».*’

9. [Pia exercitia approbata et commen-
data). Pia populi christiani exercitia, si legibus
Ecclesiae conformia sint, valde commendantur,
praesertim cum de mandato Sanctae Sedis fiunt.

Vicissim, ipsa Liturgia impellit fideles ut
« paschalibus sacramentis » satiati fiant « pie-
tate concordes »:*% orat ut « vivendo teneant
quod fide perceperunt »;** renovatio vero foe-
deris Domini cum hominibus in Eucharistia
fideles in urgentem caritatem Christi trahit ez
accendit. Ex Liturgia ergo, praecipue ex Eucha-
ristia, uf ¢ fonte, gratia in nos derivatur *® et
maxima cum efficacia obtinetur illa in Christo
hominum sanctificatio et Dei glorificatio, ad
quam, uti ad finem, omnia alia Ecclesiae opera
contendunt.

11. Ut baec tamen plena efficacitas habea-
tur, necessarium es¢ ut fideles cum recti animi
dispositionibus ad sacram Liturgiam accedant,
mentem suam voci accommodent, et supernae
gratiae cooperentur, ne eam in vacuum reci-
piant.*” Ideo sacris pastoribus advigilandum est
ut in actione liturgica non solum observentur
leges ad validam et licitam celebrationem, sed
ut fideles scienter, actuose et fructuose eandem
participent.

12. Vita tamen spiritualis non unius sacrae
Liturgiae participatione continetur. CHRISTIA-
NUS ENIM AD COMMUNITER ORANDUM VOCA-
TUS, NIHILOMINUS DEBET ETIAM INTRARE IN
CUBICULUM SUUM UT PATREMINABSCONDITO
ORET,*" immo, docente Apostolo, sine inter-
missione orare.*® Et ab eodem Apostolo doce-
mur mortificationem Iesu semper circumferre
in corpore nostro, ut et vita Iesu manifestetur
in carne nostra mortali.’” Quapropter Dominum
in Missae Sacrificio precamur ut, « hostiae spi-
ritualis oblatione suscepta, nosmetipsos » sibi
perficiat « munus aeternum »."*

13. Pia populi christiani exercitia, duwme-
modo legibus et mormis Ecclesiae conformia
sint, valde commendantur, praesertim cum de
mandato Apostolicae Sedis fiunt.

[9]

Speciali quoque dignitate gaudent sacra Ec-
clesiarum particularium exetcitia, quae de man-
dato Episcoporum celebrantur, secundum con-
suetudines aut libros legitime approbatos.

Ita vero, ratione habita temporum liturgico-
rum, illa ordinentur oportet, ut Liturgiae con-
sentiant, ab ea quodammodo deriventur,adeam
populum manuducant,*® utpote illa natura sua
longe praecellentem.*®

Speciali quoque dignitate gaudent sacra
Ecclesiarum particularium exercitia, quae de
mandato Episcoporum celebrantur, secundum
consuetudines aut libros legitime approbatos.

Ita vero, ratione habita temporum litutgi-
corum, eadem exercitia ordinentur oportet, ut
sacrae Liturgiae congruant, ab ea quodammodo
deriventur, ad eam populum manuducant,*
utpote guae natura sua iisdem longe antecel-

10 [

APPENDIX

EXCERPTUM ex « Declarationibus » additis Schemati a Commissione Praeparatoria parato,
guod affertur ad meliorem intellegentiam nn. 7, 8, 9 Schematis

[ DecLaraTIO). Intentio generalis huius sec-
tionis est sollernniter affirmare doctrinam Litt.
Enc. Mediator Dei de relationibus inter Liturgiam
et vitam spiritualem singulorum: in specie, de
perfecta possibilitate, immo de omnimoda neces-
sitate, — omni oppositione exclusa —, ad debi-
tos fructus ex Liturgia percipiendos, unionis in-
ter participationem celebrationum liturgicarum
et sinceram pietatem, quae etiam interne singu-
fas personas afficiant. Immo, urgetur conceptus
de unitate vitae spiritualis; et ideo dicitur ple-
nam participationem Liturgiae necessario exigere
et praerequirere generale exercitium pietatis et
christianarum  virtutum in tota vita individui,
etiam, uti patet, extra Liturgiam.

Ex hoc apparere debet commendationem Li-
turgiae nihil officere, sed, e contra, vehementer
exigere intensam curam vitae spiritualis, etiam
extra actiones liturgicas, cum omnibus mediis
asceticis consuetis et notis in traditione chri-
stiana.

Pia exercitia in genere, uti Via Crucis, Rosa-
rium et alia huiusmodi, valde commendanda
sunt, uti explicite inculcavit Pius XII in Litt,
Enc. Mediator Dei. Attamen intentio huius sec-
tionis est de piis exercitiis tractare tantum relate
ad Liturgiam, sicut factum est in Instructione
S. R. C. diei 3 sept. 1958.

Posita tamen possibilitate, immo necessita-

te, unionis Liturgiam inter et pia exercitia, in
praxi harmonica compositio obtineri debet. Hinc
fideles docere oportet de praecellentia precatio-
nis liturgicae et anni liturgici super ceteras devo-
tionis formas: facile enim adhuc videri potest
practica ordinatio pietatis fidelium, quae a cyclo
liturgico abstrahit, aut etiam ipsi directe obver-
satur, ut fit v. gr. in quibusdam festis Sancto-
rum, quae cum festis sollemnioribus anni litur-
gici occurrunt (ex. gr. processio in honorem
S. Antonii in festo Pentecostes), aut in triduanis
vel novendialibus supplicationibus quae tempo-
ribus liturgicis, etiam principalibus, ita super-
ponuntur, ut corum temporum memoria amplius
non appareat.

Has formas pietatis destruere, ut unice ce-
lebrationibus liturgicis locus detur, certe inop-
portunum esset; sed animarum pastores adlabo-
rare debent ut fideles erudiant de modo colendi
imprimis vitam liturgicam Ecclesiae, in myste-
tijs et tempotibus anni liturgici, super ceteras
devotionis species. Immo, ulterius progredien-
dum est in hac actione pastorali, auferendo a
mente fidelium quidquid in formis devotionali-
bus aliqualem sapere posset superstitionem, prae-
sertim quoad numerum dierum in piis supplica-
tionibus insumendorum, quoad formam earun-
dem precationum, etc.: quae omnia difficultatem
non parvam in multis gignere solent.

NOTAE

1 Cf. Is. 61, 1; Lc. 4, 18.

% Sacramentarium Veronense (ed. Mohlberg),

: " Cf. Rom. 6, 4; Eph. 2, 6; Coloss. 3, 1 2 Tim.

2, 11.

8 Cf. lo. 4, 23.

17 Cf. Philipp. 3, 20; Coloss. 3, 4.

1 Cf. Mt 28, 20.

2t Postcommunio dominicae Resurrectionis, in
utraque Missa.

21 QOratio Missae feriae II1 intra octavam Paschae.

22 De Eucharistia — et ideo de Liturgia, quae
circa Sacrificium Missae tota extruitur —, fine et fonte
vitae Ecclesiae et a qua omnes gratiae derivantur, cf.
v. gr. Catechismus ex decreto Concilii Tridentini ad

n. 47; S. THomas, In 4 Senz,, d. 8, q. 1, a. 1; Summa
Theol, 111 65, a, 3; 79, a. 1 ad 1; 63, a. 6.

27 Secreta feriae II infra octavam Pentecostes.

28 Prus XII, Litt. Encycl. Mediator Dei: AAS

gr. processio in honorem 8. Antonii in festo Pente-

berrima Pentecostes »: Leonis XIII P. M. Acta,

poris: AAS 35 (1943) p. 204.

rist., c. 5: Denz. 878.

14 Conc. Trip,, Sess. XXII, Doctr. De 55, Missae
sacrif., c. 2: DENz, 940,

20 nov. 1947: AAS 29 (1947) pp. 522, 528, 573.

vitae Ecclesiae et a qua omnes gratiae derivantur, cf,
v. gr. Catechismus ex decreto Concilii Tridentini ad

costes), aut in triduanis vel novendialibus supplicatio-
nibus quae temporibus liturgicis, etiam principalibus,
ita superponuntur, ut eorum temporum memoria am-
plius non appareat. Cf. plura vota Episcoporum de
cultu Sanctorum recte ordinando, in Acfz e Docu-
menta Concilio Qecumenico Vaticano 11 apparando,
Appendix, vol. 11, pp. 342-349.

29 Instructio S. RituuMm C.: De ordine Hebdo-
madae sanctae rite peragendo, 16 nov. 1955, n. 23:
AAS 47 (1935) p. 847: « Edoceantur... fideles de
summo valore sacrae Liturgiae, quae semper et his
praesertim diebus ceteras devotionis species et con-
suetudines, quamvis optimas, natura sua longe prae-
cellit »,

n. 47; S. Tuomas, In 4 Sent, d. 8, q. 1, a. 1; Summa
Theol., II1, 65, a. 3; 79, a. 1 ad 1; 63, a. 6.

27 Cf, 2 Cor. 6, 1,

28 Cf. Mt. 6, 6.

29 Cf, 1 Thess. 5, 17.

30 Cf 2 Cor, 4, 10-11.

81 Secreta feriae II infra octavam Pentecosies.

s2 Cf Prus XII, Litt, Enc. Mediator Dei: AAS
39 (1947) pp. 583-587.

32 Cf, Instructio S. Rituum C.: De ordine Heb-
domadae sanctae rite peragendo, 16 nov, 1955, n, 23;
AAS 47 (1955) p. 847: « Edoceantur... fideles de
summo valore sacrae Liturgiae, quae semper et his
praesertim diebus ceteras devotionis species et con.
suetudines, quamvis optimas, natura sua longe prae-
cellit ».

3 — RELATIO EXC.MI P. D. IOSEPH MARTIN

Episcopi Nicoletani

Venerabiles Patres,

Omnes animadversiones, quas Patres Conciliares protulerunt circa
cap. I, nn. 1.9, fuetunt a commissione de Liturgia attente disceptatae
et perpensae. Placuit eidem commissioni ea quae sequuntur proponere.

Loquendum est primo de observationibus generalibus et postea de

emendationibus singillatim sumptis.

Observationes generales:

1. Quoad doctrinam et eius expressionem. Plures Patres istam ex-
positionem laudant sub aspectu doctrinali. Unus etiam dicit « difficulter
melius fieri posse ». Alii judicant expressionem doctrinalem esse insuffi-
cientem quoad materiam et formam, vel esse nimis implicatam. Aliqui
proponunt ut adoptetur potius expressio doctrinalis Litterarum Encycli-
carum Mediator Dei, ita ut novem primi articuli eius capitis essent « fun-
ditus » reformandi, iuxta sensum harum Litterarum Encyclicarum.

Commissio censet hoc esse respondendum:

a) Salvis correctionibus et emendationibus necessariis ad doctri-
nam perfecte exponendam, non acceptatur propositio totius textus fun-
ditus reformandi quia non videtur necessaria haec reformatio completa.

b) De relatione inter Encyclicam Mediator Dei et Constitutionem
praesentem, aliud est genus Litterarum Encyclicarum ubi occasio prae-
betur expositionis completae doctrinalis de aliqua materia determinata,
aliud est genus Constitutionis Conciliatis quae non debet esse tractatus
aliquis completus, sed modo valde conciso exponere ea quae in unaquaque
materia redduntur necessaria quibusdam circumstantiis,

2. Quoad aliqua capita doctrinalia particularia. Unus Pater desiderat
ut clare exprimentur habitudines quae intercedunt inter liturgiam et
pietatem privatam. Aliqui exoptant ut necessaria esse dicatur Sacrae Li-
turgiae participatio non tantum externa sed etiam interna. Alius rogat
ut inter principia fundamentalia Sactae Liturgiae ponantur sequentia:
finis liturgiae, scilicet gloria Dei et salus hominum; relatio inter cultum
externum et cultum internum; stricta connexio inter cultum externum
et orationem mentalem; relatio inter liturgiam et doctrinam fidei; aucto-
ritas Sacrae Liturgiae in doctrina fidei et morum; definitio Liturgiae et
actionis liturgicae tam ex parte Christi quam ex parte Ecclesiae in quantum
est corpus Christi mysticum.

Respondendum est: de multis iam provisum est clare et enucleate in
Litteris Encyclicis Mediator Dei, et non videtur necessarium illa denuo
complete exponere.

De definitione Litutgiae a pluribus Patribus quaesita, videtur a com-
missione sufficienter provisum fuisse nec expedire ut in constitutione
doctrinali detur definitio nimis praecisa in qua non omnes periti hodierni
convenirent.

3. Quoad sacerdotium universale laicorum, aliqui proponunt ut fusa
sit additio in n. 7 de sacerdotio universali laicorum. Hoc autem non
admittitur a commissione, cum haec docirina tangatur in pag. 162, lin. 28
ad lin. 33, et de ea certe tractetur in capite « de laicis » constitutionis
Ecclesige."

4. Quoad mentionem Spiritus Sancti in cap. I. Aliqui proponunt ut
mentio fiat de Spiritu Sancto. Commissio ad suggestionem libenter acce-
dit. Sic additur mentio de Spiritu Sancto in locis sequentibus: in n. 1,
lin. 6, dicitur: « Verbum carnem factum, Spiritu Sancto unctum » (cita-
tio fit secundum textum Actuum Apostolorum, 10, 38). In n. 2, lin. 12,
dicitur « Apostolos, repletos Spiritu Sancto, misit ». In n. 2, lin. 41, di-
citur « gratias agendo in Christo Iesu, in laudem gloriae efus, per virtutem
Spiritus Sancti ».

5. Quoad suffragationem. Sunt 59 emendationes in hac parte cap. I;
9 sunt gravioris momenti, 40 ad stylum et sermonem tantum pertinent;
10 nullam mutationem afferunt quoad sensum et ita factae sunt ut mens
clarior evadat. Ne tempus perdatur, commissio de Liturgia putat esse
absolute inconveniens et inutile proponere suffragationi Patrum omnes
emendationes a Patribus propositas in aula conciliati ef in commissione
disceptatas,” quia permultae obsetvationes factac ad stylum referuntur.
Aliae autem, ad rem ipsam pertinentes, sunt minoris momenti. Censuit
etiam non esse necessarium suffragationem ferre de stylisticis et minoris
momenti emendationibus quae in textu inseruntur. Ideo 9 emendationes

gravioris momenti...* suffragationi proponuntur. Hic modus procedendi
fuit in usu durante primo Concilio Vaticano, post decisionem commissio-
nis de fide in adunatione diei 25 mensis martii, anno 1870, et a Patribus
approbatus propter multitudinem emendationum minoris momenti.

Et nunc de emendationibus singillatim sumptis.

1) In » 1, linn. 11 et 12, loco « ipsius humanitas fuit causa salutis
nostrae » dicitur « ipstus humanitas fuit instrumentum salutis nostrae ».
Doctrina sic expressa de humanitate Christi ut instrumento salutis nostrae
est traditionalis, in Patribus iam inventa, ab omnibus theologis recepta,
licet inter se discrepant de modo quo humanitas Christi est instrumen-
tum salutis.

2) Pag. 6, lin. 4, delentur verba « ex quo Ecclesia nascitur, crescit
et nutritur », ne dici videretur Ecclesiam nasci non ex morte Christi in
cruce, sed etiam ex resurrectione et ascensione. Ideo proponitur nova for-
mula. Post « mysterium paschale » fit citatio praefationis paschalis: « quo
mortem nosttam moriendo destruxit, et vitam resurgendo reparavit ».
Sic paucis verbis explicatur quid sit mysterium paschale et quidem
verbis ipsius Liturgiae. Postea de nativitate Ecclesiae fit oratio iuxta
verba Litterarum Encyclicarum Divinum illud munus..”. « De latere
Christi in cruce morientis ortum est totius Ecclesiae mirabile sacra-
mentum ».

Inn. 2. 1) Lin, 10, omittuntur verba « totius Ecclesiae mirabile sacra-
mentum », quia haec dlcta sunt in fine n. 1 emendati.

2) Lin. 12, addita mentione de Spiritu Sancto: « Apostolos, reple-
tos Spiritu Sancto, misit », omittuntur verba « eorumque successores »,
quia oportet distinguere missionem Apostolorum et missionem succes-
sorum, necnon gratias Apostolis datas et gratias successoribus datas.

3) Linn. 14 et 13, loco « morte sua nos... a morte liberasse... et re-
surrectione sua in regnum Patris transtulisse », dicitur: « morte sua et
resurrectione nos... a morte liberasse et in regnum Patris transtulisse »,
ne insinuatur quasi distinctio inter effectum mortis et effectum resurrec-
tionis, quae distinctio non est in re fundata.

4) Lin. 17, loco « opus salutis, quod annuntiabant, per Sacramenta
efficerent », dicitur « opus salutis, quod annuntiabant, per Sacrificium
et Sacramenta, circa quae tota vita liturgica vertit, exercerent ». Additur
vocabulum « Sacrificium », non necessarium de facto, quia Eucharistia
est verum sacrificium in ordine sacramentali, sed ne parvi fiat de sacri-
ficio Missae si dicatur solum « per Sacramenta ». Haec verba « circa
quae vita liturgica vertit », quae ponuntur in schemate post vocabulum
« baptismum » in lin. 19, transferuntur in propositione praecedenti post
verbum « Sacramenta », quia ea quae dicuntur in lin. 20, scilicet, « ho-

mines paschali mysterio Christi inseruntur: commortui, consepulti, con-
resuscitati », per se et proprio conveniunt Baptismo quam ceteris sacra-
mentis.

5) Lin. 22, post verba « spiritum accipiunt adoptionis filiorum » ad-
ditur « in quo clamamus: Abba, Pater », ut ostendatur a Spiritu prove-
nire quod homines veri fiant adoratores.

6) Lin. 36, delentur verba « Sacramenta administrando », quia hic
evidenter agitur in contextu de Missa, scilicet de liturgia verbi et litur-
gia Eucharistica, non autem agitur de aliis sacramentis.

In n. 3: circa istum locum multae motae sunt difficultates.

1) Plures Patres petierunt ut distinguantur hi modi praesentiarum
Christi quae enumerantur in textu sicut habetur in encyclica Mediator
Dei; secundo, circa verbum « et explicatur » in pag. 7, lin. 6, obiiciunt
multi; etenim non eodem modo loquitur Christus dum Sacra Scriptura
in Ecclesia legitur et dum explicatur ab homine; tertio, per respectum
ad ea quae dicuntur de Sacrificio Missae, multae emendationes propo-
nuntur a Patribus, ut appareat indoles liturgica actionis sacrificalis; unus
Pater proponit ut addatur « actualem sui ipsius oblationem facit », quae
additio respuitur; etenim inter theologos, etiam hodie, disputatur an
Christus actualiter vel tantum virtualiter offerat Sacrificium Missae.

Ad omnes difficultates solvendas et ut stylus sit magis fluens propo-
nitur novus textus in quo secundum indolem praesentis schematis expri-
muntur ideae quae in Mediator Dei occurrunt; et etiam, modo consentaneo
Litteris Encyclicis, fit inversio ut primo agatur de Sacrificioc Missae, de
quo agitur tantum ultimo in textu primitivo. Attamen notandum est
quod sensus est fere identicus, addita tantum mentione praesentiae Chri-
sti sub speciebus Eucharisticis.

2) Lin. 19, post verba « Christus Ecclesiam sibi semper consociat »
additur « quae Dominum suum invocat et per ipsum aeterno Patri cul-
tum tribuit ». Ratio huius additionis: ut mentio fiat de cultu ad Chri-
stum, de quo nullibi aliquid dicitur.

3) Lin. 24, loco « sub signis sensibilibus, ca quae significant suo
cuiusque modo efficientibus » dicitur « per signa sensibilia significatur
et suo cuiusque modo efficitur sanctificatio hominis ». Etenim, teste
S. Thoma pro sacramentis: « Multa significantur in sacramentis, sacra-
mentalibus et aliis actibus liturgicis quae ab ipsis non efficiuntur ».

4) Lin. 32, loco « titulo qui eodem gradu nulli alii actioni in Eccle-
sia factae convenit » dicitur « cuius efficacitatem eodem titulo eodem-
que gradu nulla alia actio Ecclesiae adaequat ». Sic melius exprimitur
radix praeeminentiae actionis liturgicae, cuius efficacitas ex opere operato
vel ex opere operantis Ecclesiae provenit. Ponitur « Actionis Ecclesiac »

45

loco « Actionis in Ecclesia, quia quaedam fiunt a Deo in Ecclesia, ut
conversio S. Pauli, de quibus nihil affirmari intenditur per respectum
ad actionem liturgicam,

Inn. 5: 1) Lin. 7, verba « est culmen ad quod omnia tendere debent,
et simul fons a quo omnia procedunt » transferuntur ad initium n. 6,
ut melius appareat nexus logicus idearum, secundum votum duorum
Patrum. Etenim in hoc n. 5 tractatur de activitate ecclesiali extra-litur-
gica tum quoad credentes tum quoad non credentes, dum in n. 6 tracta-
tur de ordinatione apostolatus Ecclesiae ad vitam liturgicam.

2) Lin. 28, ad petitionem unius Patris quod melius exprimatur
spiritus missionarius Ecclesiae, respondetur hunc spiritum missionalem
sufficienter exprimi per verba « opera caritatis... et apostolatus ».

Inn. 6: 1) Lin. 32, verba translata a n. 5 ad 6 aliquantulum mutan-
tur: 4) delentur verba « in suo centro, quod est divinae Eucharistiae sa-
crificium », quia iam in prooemio dictum est et iterum dicitur infra
in pag. 9, lin. 8, « praecipue ex Eucharistia tamquam e fonte »; &) pe-
riodus sic evadit: « liturgia est culmen ad quod actio Ecclesiae tendit et
simul fons a quo omnis eius virtus exsurgit ». Vitatur vocabulum « om-
nis », nimis generale a duobus Patribus iudicatum, et ponitur « actio
Ecclesiae » ut clare appareat hic agi de fine actionis ecclesiasticae, non
vero de fine ultimo omnium actionum hominum obiective,

2) Lin. 36, legitur in textu non emendato: « qui receperunt fidem
et poenitentiam egerunt filii Dei fiant per Baptismum ». Aliqui Patres
obiecerunt haec verba valere pro iis qui aetate adulta baptizantur, non
vero pro parvulis; propterea commissio hanc formulam proponit: « ... la-
bores autem apostolici ad id ordinantur ut homines, per fidem et Bapti-
smum filii Dei facti, in unum conveniant... ».

3) Lin. 39, post verba « in medio Ecclesiae Deum laudent », ad-
duntur haec: « Sacrificium participent », ut aliquid dicatur de Sacrificio
Missae et non tantum de manducatione eucharistica.

In n. 7, additur: « Ut haec tamen plena efficacitas habeatur », etc,
Sic melius exprimitur necessitas dispositionum petsonalium relate ad
participationem personalem in vita liturgica Ecclesiae, |

In ». 8: mutatio facta in initio huius numeri, ad melius exprimendam
necessitatem pietatis privatae, de se clara est ut legitur, tum quoad set-
monem tum quoad sensum: « Vita spiritualis non tantum sacrae Litur-
giae participatione continetur, Christianus enim ad communiter oran-
dum vocatus, debet etiam intrare in cubiculum ut Patrem in abscondito
oret, immo, docente Apostolo, sine intermissione orare ».

In #n. 9: observatio generalis de aliquibus exercitiis pietatis in par-
ticulari commendandis, ut faciunt litterae encyclicae Mediator Dei, non

videtur esse recipienda. Quoad dubium motum circa indolem particula-
rium exercitiorum quae de mandato episcoporum celebrantur, commissio
respondet pia exercitia quae peraguntur de mandato vel cum approba-
tione Sanctae Sedis vel Ordinariorum non fiunt eo ipso actiones litur-
gicae.

Venerabiles Patres, tales sunt emendationes factae a commissione
de Liturgia secundum votum Patrum. Suffragatio petitur de novem emen-
dationibus gravioris momenti, quae dantur in initio fasciculi.

Sic cum omni diligentia adlaboravit commissio ut vestris desideriis
respondeat,

In textu scripto tradito: ' De Ecclesia, ? deest. ® tantum. *+ (ASS,
29, 18946, 649),

Secretarius gemeralis: Auferuntur igitur primae schedulae et distri-
buuntur secundae,
Praeses: Continuatur disceptatio. Loquatur card. Wyszynski.

PATRUM ORATIONES

De Eeclesiae unitate (prosequuntur)

1

Em.mus P. D, STEPHANUS carp. WYSZYNSKI
Archiepiscopus Guesnensis et Varsaviensis

Ewm.mi ac rev.mi Patres Conciliares,

Schema, quod nobis proponitur de Ecclesiae wunitate: ut ommnes
unum sint, videtur generatim bonum, et optime quidem disiungitur a
schemate de Ecclesia. Schema de unitate requirit quandam amplitudi-
nem et est specialis momenti. In praesentibus rerum et temporum ad-
functis videtur necessarium, ut proclametur praesertim urgens necessi-
tas unionis inter eos, qui ex eisdem fontibus fidem in Christum hause-
runt et in confessione eiusdem fidei perseverant. Eorum autem perseve-
rantia est in fide constantia, patiens et fortis, exemplum nobis praestans,
vehementer concupiscens et sperans dies videre meliores.

Nostris temporibus quaestio unionis omnium, qui Christum confi-
tentur, valde communis est et in votis omnium,

Communis est, quia interest non solum Ecclesiae Latinae, Ecclesiae

Orientalis et Confessionum Protestantium, sed pariter interest omnium
christianorum, qui testimonium dant Christo, neque volunt ut nomen
Domini eradicetur e terra viventium vel ignoretur, quia homines aut si-
lentio praetereant Deum aut indifferenter se gerant. Maius periculum
hodie praebet religioni materialismus vitae quotidianae, quam ille philo-
sophicus. Exinde omnes isti, qui hodie vel profitentur Christum et orant
ad altare Beatac Mariae Virginis sub invocatione « Salus Populi Ro-
mani », vel devotiones peragunt ante Sacram Iconem, iam ex hoc sunt
« unum » certo quodam gradu. Omnes admirantur atque alte conside-
rant hosce confessores fidei pro eorum fidelitate et constantia in carce-
ribus et plagis supra modum, non obstantibus tantis cruciatibus et diffi-
cultatibus, quas patiuntur pro nomine lesu.

Secundo, quaestio unionis hodie in votis omnium est, praesertim a
die quo felicis memoriae Papa Pius XII in memoriam revocavit doctri-
nam « de Corpore Christi Mystico », opus maxima laude dignum, quo
Summus Pontifex principia ingeniose et perfecte indixit theologiae fun-
damentali. Hoe modo doctrina catholica quodammodo conversa est ad
fontem theologiae, recedendo ab individualismo theologico, qui potius
dividit. Fontes autem theologiae sunt: doctrina S. Pauli, S. Ioannis Chry-
sostomi, S. Basilii Magni, S. Augustini et aliorum. Horum doctrina fovet
unionem. Haec est, meo sensu, conversio ad substantiam unjonis in
Corpore Christi Mystico, per gratiam, per caritatem —— haec est etiam
vis, quae efficit « utrague unum ».

Quidam Patres Conciliares difficultatem videntur invenire in eo quod
materia de Eeclesia divisa est in varia schemata: de Ecclesige unitate, de
constitutione dogmatica Ecclesiae, de Oecumenismo. Verum quidem est
aliquas repetitiones in iisdem diversis schematibus haberi, sed non du-
bito quin efusmodi repetitiones nullum essentiae rei afferant praeiudi-
cium, ita ut haud ulla appareat necessitas reformandi ipsa schemata, Suf-
ficit ut corrigantur tantummodo nonnullae expressiones ad evitandam
confusionem terminorum, cum sermo sit de Orientalibus: e. gr. in titulis
de Ecclesiis Orientalibus necesse est, ut bene intelligatur de quo fit
sermo, utrum de schismate an de Ritibus orientalibus.

Hic agitur de unitate Ecclesiae, non de Ritibus. Quapropter necesse
est ante omnia, hoe schema quod attinet, ut omnes ad unionem humani-
ter atque suaviter invitentur. Praetermittantur autem oportet hic quae-
stiones de erroribus, qui locum proprium obtinebunt postea in schemate
de constitutione dogmatica Ecclesiae. Nunc in hoc schemate insistendum
non est in mediis adhibendis ad unionem fovendam. Opportunius vi-
detur, ut ipsi episcopi, ¢co quo pollent zelo animarum, secundum locorum
conditiones media ad fovendam unionem presse determinent.

-Cum sermo sit de Orientalibus, vitanda insuper sunt omnimode
verba, quae ansam dare possent ad nosmetipsos reprehendendos ob de-
fectum caritatis fraternae. Locus dari non debet ad nos redarguendos,
quasi nos parvi pendamus orientales. Nequaquam! Eos, e contra, nos
amarus, maxime aestimamus, scriptis Patrum orientalium studemus.
Quis nostrum ignoret aut ignorare praesumat S. Athanasium, S. Basi-
lium, S. Chrysostomum, S, Gregorium Nazianzenum, qui omnes emi-
nentem tenent locum in Liturgia occidentali?

Concludendo, omnibus nostris viribus studere debemus evitandis
iis omnibus quae unionem impediunt, et fovendis iis quae talem unio-
nem saltem in essentialibus et necessariis promovent, posthabentes quae-
stiones minoris momenti. Schema nobis maxime placet, tamquam oscu-
lum unitatis et pacis. Dixi.

Secretarins generalis: Attendant omnes! Commissio de sacra Litur-
gia haec admonet: in emendatione tertia non est legendum « per Sacri-
ficlum et Sacramenta efficerent » sed « per Sacrificitum et Sacramenta
exercerent ». Repeto: in emendatione tertia est legendum ita; « per
Sacrificium et Sacramenta exercerent » non « efficerent ». Gratias.

2
Em.mus P, D. AUGUSTINUS carp. BEA

Venerabiles Patres,

Post disceptationes hucusque factas de schemate Ut ommnes unum
sint, confecto a commissione orientali praeparatoria, liceat aliqua addere
quae ad rem illustrandam fortasse utilia erunt.

1. Ac primum quidem, pauca ' de origine et fine huius® schematis.
Schema hoc * non fuit confectum ut separatim a generali quaestione uni-
tatis fractaretur,' sed ut Concilium Vaticanum haberet occasionem ad
significandam venerationem erga Ecclesias orientales, idque propter
maiorem eqrum ° propinquitatem, tam in doctrina quam in disciplina,
cum Ecclesia latina.

Praeterea, ut omnes norunt, historia separationum Ecclesiarum orien-
tis ab Ecclesia latina valde differt a modo quo saeculo XvI separatio facta
est. Quare consentaneum fuit, ut a commissione otientali, quae tempore
praeparationis Concilii cutam rerum orientalium egit, proprium docu-
mentum conficeretur, in quo fides christiana communis — et fere ea-
dem — recoleretur et simul exhiberetur pignus aliquod fraternae bene-

volentiae et caritatis erga has Ecclesias orientis. Propter hanc ratio-
nem in finali redactione schematis de wunitate omnium christianorum
promovenda, huic documento certe” specialis locus assignandus erit,

2. Schema tamen a commissione orientali propositum, practer ea
quae ad solos orientales spectant, non pauca continet, quac etiam in
schemate de Qecumenismo secretariatus pro unione habentur, quaeque
omni labori oecumenico communia sunt. Haec in documento definitivo
apte coniungi poterunt cum iis quae in aliis documentis de Oecumenismo
habentur. Quae ad doctrinam de wnitate Ecclesiae spectant, ...° defini-
tive elaborari poterunt, tum demum quando Patres Conciliares egerunt
de cap. XI schematis de Ecclesia commissionis theologicae, quod iterum’’
inscribitur de Oecumenismo. De « communicatione in sactis », de qua
aliqui Patres hic agendum censuerunt, commissio orientalis in proptio
schemate agit quod commissioni centrali propositum fuit et suo tempore
ad discussionem proponetur. Idem valet de quaestione de patriarchis,
de qua proprium exstat schema."

Coniunctis igitur omnibus, quae de unitate christianorum promo-
venda agunt, speramus oriturum esse Concilii decretum, quod fratri-
bus nostris carz'ssz'mz’s ** christianis non catholicis clare demonstret stu-
dium operosum '* Ecclesiae omnia faciendi ut unitas perficiatur, cosque
fraterne invitet ad collaborandum nobiscum ad hunc desideratissimum ™
finem obtinendum, sizeul autem etiam '® vias et rationes ostendat quibus
hic finis attingi poterit.

3. Tam ad schema propositum, qguod mibi in genere valde placet,”
pauca notare liceat; tantum pauca: reliqua secretariae tradam.”” Oratio
pro unitate, de qua in n. 135, de hac secretariatus noster ..."" proprium
schema elaboravit, a commissione centrali iam discussum,” sed nondum
typis impressum.

Momentum morum integritatis, de qua in n. 17, quae tamen non
consideranda est tantam, ut ibi £it," ut medium ad efficaciores redden-
das preces, sed °' potius ut exemplum authenticae vitae christianae quae
eo magis fratres ad invicem trabat,”® quanto magis Evangelio Christi
Domini nostri correspondet,” maxime in iis quae tamquam tessera quae-
dam hominis christiani habenda sunt, scilicet in humilitate et caritate;
sic utraque valde efficaciter parant viam ad unitatem...™

Item optime proponitur in schemate, ubi agatur de mentalitate fra-
trum christianorum non catholicorum cognoscenda, maximi momenti
esse ut distinguamus inter doctrinam et modum eam proponendi vel
enuntiandi, ad mentem eorum quae ipse Summus Pontifex edixit in ser-
mone Concilio inaugurando habito. Ipse haec habet: « Est enim aliud
ipsum depositum fidei, seu veritates, quae veneranda doctrina nostra

continentur, aliud modus quo eaedem enuntientur, eodem tamen sensu
atque eadem sententia »..."" Omnes quidem veritatem et doctrinam fidei
amplecti debent, sed liceat eis eam enuntiare et annuntiare eo modo
qui ipsis correspondet et qui ab eorum fidelibus intelligitur. Haec res
summi momenti est specialiter pro Ecclesiis orientis.*®

...." Item optima sunt quae ponuntur de cooperatione catholicorum
cum omnibus christianis in rebus quae non directe fidem tangunt...”
Ne ponantur tamen modo nimis « defensivo » et quasi id solum ob
pericula ex una tantum parte ingruentia fiat, sed dicatur cooperatio-
nem dirigi contra omnem materialismum et atheismum, in quacumque
demum forma occurrat, sive theoreticam sive practicam, et wubigue ™*
terrarum inveniatur,.,”

4. Pauca quaedam adbuc liceat addere ™ de nova redactione decreti,
quando de eo cum aliis in unum redigendo, uti dictum est, agetur:

1) Definiatur clare scopus, aut doctrinalis aut magis practicus
novi schematis; meo quidem fudicio — quamquam plura in constitu-
tione de Ecclesia tractanda sint, quia unitas est nota essentialis Eccle-
siac —, aliqua unitatis aspectus tamen, etiam necessario documento de
oecumenismo tangi debent, etiamsi documentum hoc magis characterem
practicam induat...*

2) Item amoveatur illa incertitudo circa personas ad quas docu-
mentum dirigitur...** Cum in decreto definitivo ' principia generalia de
opere oecumenico tradantur, ...*”* decretum dirigitur et dirigi debet ad
totam Ecclesiam catholicam. Nullum tamen dubium est rerum, de quibus
in decreto agitur, etiam fratrum christianorum non catholicorum per-
multum interesse, easque res °° multa cum attentione ab eis audiri, etiam-
si singulae partes magis ad hos vel ad illos auditores dirigantur. Decre-
tum proinde omnium christianorum, immo quodammodo omnium ho-
minum interest. Cui rei stylus ipse quoque respondere debebit. Quae
autem in singulis partibus, v. g., Ecclesiis orientalibus..."” communita-
tibus protestantibus in particulari propria sunt, ea breviter separatim
exponi poterunt.*®

4) In discussione aliguando ™ mentio facta est illius « peculiaris
et stabilis consilii », quod Leo XIII instituit, quod tamen mortuo Leo-
ne XIII, prob dolor,” cessavit. Hoc consilium Summius Pontifex Ioan-
nes XXIII gloriose regnans suis ** paternis curis denuo revivere fecit **
in « secretariatu ad christianorum unitatem promovendam ». Hic secre-
tariatus nunc duabus sectionibus constat, altera pro communitatibus ex
reformatione saeculi xv1 ortis, altera pro orientalibus, sub uno tamen
praeside et uno secretario, ut unitas in modo procedendi et res tractandi
servetur. Sectio orientalis iam existens #unc ** ulterius evolvetur. Dixi.

In textu scripto tradito: ' deest. % deest. 3 deest. 1 ederetur.
5 deest, ¢ deest. " deest. * demum. ’ postquam. 10 deest.
1 deest. 2 deest.  '° deest. ' desideratum. 15 ac simml.,  *® deest.
17 deest. 18 pro unitate. 1 probatum {n. 13 ss.). % tam. 21 quam.
22 trahit. 23 respondet. 2t (n. 17). Venit dein mutua cognitio {n. 33),

qua in re maximum momentum, quod cognitio aliorum mentalitatis, quam di-
cunt, habet, valde efferti debet (n. 18 ss.); ad quam cognitionem multum condu-
cunt colloquia theologica catholicorum cum christianis non catholicis (n. 33), st
bene parantur, et cum methodo et simul cum caritate fiunt, uti experientia docuit
in plaribus nationibus in Europa. Magis in generali summi quogue momenti est,
ut in spiritu caritatis et mutuae aestimationis alii aliorum mentalitatem et elucu-
brationes cognoscere studeant; proinde foveatur in occidente studium linguae
graecae, quae lingua est septem Conciliorum et magnorum Patrum graecorum, item
studium theologiae graccae; e contra in otiente foveatur oportet quantum possibile
est, studium linguae latinae et Patrum latinorum, item Conciliorum posteriorum
ac documentorum magisterii Ecclesiae et scriptorum magnorum theologorum uti
occidentalium speciatim S. Thomae. Haec omnia in expendendis schematibus a
commissione de Seminariis et Studiorum Universitatibus paratis, prae oculis ha-
benda erunt. Hic autem modus procedendi, cum debitis mutationibus, etiam re-
late ad communitates natas inde a sacc. xvI et deinceps, adhiberi poterit, v. g. nul-
lum est. 25 (L’Oss. Rom., 12 oct, 1962, pag. 2). 2 deest. 27 Ttem
optima sunt quae dicuntur de historia cum veritate et caritate tractanda (n. 31) tam
in investigationibus quam cum ipsa in scholis traditur, Qua de re etiam laici
catholici investigationibus et studiis suis conferre possunt. Ubi sermo est de er-
roribus, qui fuerunt causa separationis (n. 31), accurate distinguatur inter etrores
circa veritatem, qui utique apud magisterium Ecclesiae admitti nequeunt, et inter
defectus, etiam motales, personarum in Ecclesia. Talium defectuum certo plures
omnino constant nec negari debent. Tudicium tamen de quantitate et gravitate
culparum in unaquaque parte melivs divino iudici relinquitur, quippe qui solus
ea omnia cognoscat et fudicare valeat. 22 (n. 35). 29 ubicumgque. 3% De-
mum valde placent quae dicuntur de comitatibus vel secretariatibus in Dioecesibus,
immo etiam in singulis nationibus, constituendis ad motionem oecumenicam pro-
movendam, adiuvandam et dirigendam (n. 39 ss.). 41 Aliqua pauca addam.
92 dico magis, non exclusive; patet quaestionem hanc concrete nonnisi post di-
scussionem schematis de Ecclesiy solvi posse. Proinde nova schematis redactio non-
nisi iflo tempore fieri poterit. 3 (de qua par. 26 s. sermo est). 84 deest.
33 certe. 9 deest. 87 vel. % possunt post tractationem principio-
rum generalium. 3) Patet decretum multo brevius esse debere pluribus punctis
particularibus ad Instructionem quandam de mandato Concilii conficiendam re-
missis, simili modo prout ante paucos dies de schemate de instrumentis commu-
nicationis socialis decisum est. Ut talis Instructio vel « Directorium Qecumenicum »
conficiatur, secretariatus pro uvnione iam dudum proposuit et postulavit, immo
iam ex parte praeparavit. * deest. 1 deest. 1 nunc Summi Pon-
tificis loannis XXIIT, 2 revixit, ¥ mox.

3

Exc.mus P. D. EMMANUEL TRINDADE SALGUEIRO
Archiepiscopus Eborensis

Emz.me Praeses, Patres et Fratres venerandi,

Cum veniam petiissem ad loquendum in genere de schemate de Ec-
clesiae unitate: ut ommes unum sint, revera loqui in genere in mente
habui, ut haec tria animadverterem:

1. schematis excellentiam, maxime in cordis latitudine ac in fra-
ternitatis christianae spiritu;

2. gravem schematis defectum de Ecclesiae unitate quoad fratrum
separatorum occidentalium omissionem;

3. urgentem necessitatem normarum brevium sed concretarum
determinandarum de unitate Ecclesiae interna, quia sine hac unitate,
compago aut structura’ Ecclesiae socialis subsistere nequit, nec aposto-
lica eius vita fecundatur.

Verumtamen, guia® hac de re tot tantaque dicta sunt, ne prolixe
loquar, statim ad conclusiones accedam.” Reverenter propono:

@) Ut hoc schema de unitate Ecclesiae introducatur velut pars
schematis de Ecclesia.

5) Ut unum caput de fratribus separatis occidentalibus huic ad-
datur schemati, positivos aspectus appropinquantes magis quam negati-
vos respiciens, nullis autem veritatis iuribus praeiudicatis.

¢) Ut congregatio vel consilium ad FEcclesiae unitatem promo-
vendum, atque apud Apostolicam Sedem instituendum, iuxta n. 46,
pag. 265, aut ipse secretariatus unionis Ecclesiarum, iuxta opportunam
em.mi catd. Bacci sententiam, de hoc huiusmodi quaestionis studendae
respectu competens sit, ideoque a peritis illam bene noscentibus effor-
metur.

d) Denique, ut doctrina internae Ecclesiae unitatis aliquo in
capite cum tribus paragraphis breviter exponatur: :

In primo, Ecclesiae unitas in eius membrorum compagine inter se
et cum hierarchia, per omnium scilicet fidelium, sacerdotum, episcopo-
rum oboedientiam Romane Pontifici manifestata.

In secundo, caritatis essentia eiusque proprietates, videlicet super-
naturalitas, universalitas, activitas, definiendae,

In tertio, media efficacia caritatis Christi promovendae, fovendae ac
augendae, in vitae interioris exercitio ac relate ad alios determinanda
esse. Reliqua exc.mo D. secretario generali tradam. Dixi.

® sequentes accedam

In textu scripto tradito: ' deest. ? quoniam.
conclusiones.

Animadversiones additae:

1. Concilium Unitatis hanc OQecumenicam Synodum saepissime vocant. Solus
Deus, cordium scrutator, quid in crastinum erit, optime ac cettissime novit, Nos
vero scimus actualem separationem inter christianos nequaquam definitivam fore,
sed e converso christianae fraternitatis spiritu finiendam, quemadmodum Dominus
Noster Tesus Christus dixit: « ut omnes unum sint, sicut tu Pater in me, et ego
in te, ut et ipsi in nobis unum sint: ut credat mundus, quia tu me misisti»
(Io. 15, 21), « et fiat unum ovile et unus pastor » (Io. 10, 16). Ceterum omnes
christiani nimis non sunt cum ad Civitatis Dei hostes firmiter debellandos, cum
ad humanae dignitatis iura strenue ac invicte defendenda.

2. Quaecumque hac de re Concilium beneficia afferat, dignum et iustum
est cordis latitudinem qua huiusmodi Dectetum redactum est extollere. FEtenim
doctrinae prooemii notae fundamentales sunt. Revera ut unitas promoveatur,
media commendata, scilicet supernaturalia, theologica, liturgica, canonica, psycho-
logica practicaque, motiva sunt insophismabilia ac obiectiva ad Ecclesiae unitatem
procurandam, maxime spiritus omne pervadens Schema latitudine, claritate, frater-
naque charjtate enitet. Forma huius Decteti forsan discutietur. Nemo autem est
qui ei humanam latitudinem christianasque claritates denegare possit.

Veniens autem ad minima reverenter memini quod in mediis sponte suscep-
tis religiosorum orationes sacrificiaque, maxime vitae monachorum ac monacharum
contemplativae, oportet includi, necnon parvulorum supplicationes sacrificiaque,
quia speciali apud Deum favore gaudent,

3. Meritum sane huius schematis agnoscens, liceat mihi, qua par est reveren-
tia, in eo duos gravissimos defectus agnoscere, nempe:

Primo: Cum in eo de Ecclesiaze unitate — Ut omnes unum sint — agatur,
nihil de fratribus separatis occidentalibus ibi dicitur. Atqui etiam ipsi Ecclesiae
unitatem valde exoptant, maxime sic dicta Alta Fcclesia Anglica ac Germanica,
quae fides ritusque Sanctae Ecclesiae Catholicae, Apostolicae, Romanae propin-
quiores servant. Illa nota conamina ab aliquibus, praeside venerandae memorise
card. Mercier, cum Lord Halifax seniore, Mechlineac sub huius saeculi prima me-
dietate facta, unionis desiderii bonaeque voluntatis vera sunt documenta. « De-
functi adhuc loquuntur » (Heb., 11, 4). Etiamsi hoc non daretur, fratres nostri
sunt. Quemadmodum pristinus ille patriarcha Ioseph, a Summo Pontifice Toan-
ne XXIII, feliciter regnante, in Coronationis suae die recordatus, unusquisque
nostrum dicere ac facere debet: « Quaero fratres meos » {(Gen. 37, 16). Ceterum
quod in schemate de fratribus separatis orientalibus dicitur, verum et iustum est,
ideoque silentium de orientalibus minime explicatur.

Secundo: Alius apparet defectus quoad dispositiones breves sed concretas
huiusmodi schematis de interna Ecclesiae unitate. Enimvero quamvis solus aspec-
tus socialis consideretur, unitas omnium Corporis Mystici membrorum inter se
intimam compaginem subordinationemque harmonicam hierarchiae, atque summo
in gradu Romano Pontifici, huius Corporis visibili capiti, supponit ac exigit. Porro
sine interna unitate, quae ontologica vere dici potest, unitas externa impossibilis
vanaque fit, quoniam Ecclesiae pretium in suorum graduum hierarchicorum com-
pagine atque in suae actionis efficacia per internam unitatem supernaturalem, quam
gratia efficit sanctificans, solummodo consequitur. Gratiam vero sanctificantem

semper caritas comitatur. Ergo caritas Christi hanc urget unionem, velut forma
Cotporis Mystici, ita ut Ecclesia una in compagine sociali appareat et sit, quia
eius anima una exstat. De hac autem interna unitate, in qua aedificium sociale, in
sua complexa compagine ac in apostolico splendote ad fratres nostros separatos
omnesque homines in umbra mortis sedentes illuminandos, fundatur ac solidatur,
schema tantummodo accidentaliter ac perfunctorie loguitur. Igitur mihi videtur
hoc schema inseri debere velut partem schematis de Ecclesia.

4. Quae cum ita sint, omnibus mature perpensis, liceat mihi vobis haec pro-
ponere: [Reliqua ut in textu oretenus prolato uti supra a) etc.].

4

Exc.mus P, D, MAXIMUS HERMANIUK
Archiepiscopus Vinnipegensis Ucrainorum

Venerabiles Patres Conciliares,

In disceptatione decreti de Ecclesiae unitate, vellem animadversio-
nes quasdam proponere circa schema in genete et additionem quamdam
facere ad n. 43, pag. 265 in particulari.

I. De schemate in genere. Si hodie totus orbis christianus, et quo-
dammodo etiam populi non-christiani, aliquid momentosum et pro om-
nibus salutare ab Ecclesia et praesertim ab hoc Concilio exspectant, hoc
certe certissime est finalis cessatio harum discordiarum, luctarum et di-
visionum populi christiani, quae per saecula iam stant pro scandalo inter
nationes et pro impedimento inter homines recognoscendi in Christo
verum Filium Dei, missum in hunc mundum ad eorum salutem (Jo.
17, 21).

Praesertim hoc momento gravi et quodammodo tragico in historia
humanitatis, ubi saepe saepius iam non agnoscitur distinctio inter ve-
rum et falsum, malum et bonum, honestum et inhonestum, ius et vio-
lentiam, ubi populi et nationes tam profunde dividuntur sub respectu
morali, sociali et politico, ubi communitas humana quasi iam nescit ubi-
nam quaerere lucem veritatis et ligamen unitatis, unitas populi chti-
stiani esset pro eis non solum donum pretiosissimum, sed verum initium
novae erae.

Opus illud gravissimum christianae unitatis, Patres rev.mi, etsi obli-
get omnes christianos, primario tamen et principaliter pertinet ad Fe-
clesiam catholicam, quae sola potest dare mundo plenam veritatem Chri-
sti et quae sola potest sine errore conducere homines ad salutem.

Propterea, mea humili opinione, Concilium deberet:

1. Elaborare talem constitutionem de instauratione unitatis christia-
norum, ubi quaestio unitatis omnium christianorum dissidentium, tam

fratrum nostrorum orthodoxorum, quam fratrum nostrorum protestan-
tium et Anglicanorum,' plene et debito modo tractetur,

2. Etsi decretum de Ecclesiae unitate nobis maxime placet, sed
quia dantur schemata de oecumenismo et caput unum in constitutione
de Ecclesia de hac materia,” constitutio talis generalis et definitiva® pos-
set elaborari ex tribus documentis de oecumenismo, propositis Patribus
Concilii: tum a commissione pro Ecclesia Orientali, tum a commissione
theologica in schemate de Ecclesia, tum a secretariatu pro unitate chri-
stianorum. Constitutio illa posset habere titulum generalem: « de uni-
tate christianorum », ut iam erat propositum.

3. In constitutione tali completa et definitiva® de unione christia-
norum, pars doctrinalis de Ecclesia deberet necessario fundari in colle-
gialitate pastorali episcoporum, sub auctoritate Romani Pontificis, capi-
tis collegii, ut iam dictum est in hac aula conciliari.® Quia talis doctrina
fuit quasi unice nota in oriente in praeterito, et facile intelligitur ab eo
adhuc hodie.

4. Ut doctrina et praecepta et consilia talis constitutionis possent
methodice et practice deduci in vitam christianorum, tam catholicorum
quam non-catholicorum, constitui deberet duplex commissio mixta theo-
logorum: una commissio mixta composita ex theologis catholicis et or-
thodoxis ad unitatem praeparandam fratrum nostrorum orthodoxorum,
altera commissio mixta, composita ex theologis catholicis et protestanti-
bus ad unjtatem praeparandam fratrum nostrorum protestantium.

5. Commissiones istaec possent sub ductu manere secretariatus de
unitate christianorum.

I1. Veniens nunc ad particularia, addere vellem ad n. 43, pag. 265,
lin. 5, ubi agitur de sollicitudine fidelium ad procurandam ecclesiasticam
unionem, sequentem sententiam: « Ut igitur omnes fideles melius co-
ghoscant matrem Ecclesiam, abundantiusque fruantur de omnibus eius
divitiis spiritualibus et modo efficaciori ad veram unitatem christianam
adlaborent, in omnibus catechismis, pro scholis et populo christiano ®
destinatis, semper adesse oportet expositio clara et systematica « de ri-
tibus Ecclesiae », cum explicatione eorum historiae, valoris lturgici,
ascetici et dogmatici... ».

Ratio: quia pro multis catholicis, non solum laicis ritus latini, sed
etiam prob dolor! — cum venia istius Concilii ™ — etiam sacerdotibus,
practice Ecclesia catholica saepe saepius * identificatur cum ritu latino,
ita ut quodammodo videntur affirmare et agere ac si extra ritum latinum
nulla esset salus. Quod provenit magna ex parte ex insufficiente scientia,
vel ex tota quasi ignorantia quando de laicis agitur, totius istius partis
vitae Ecclesiae, quae ritus eius spectat...” Dixi.

In textu scripto tradito: ' deest. * deest. ? deest. * deest.
5 deest. * deest. 7 sed. * deest. ° Ex hoc facto multae oriun-
tur difficultates magno cum damno animarum. Ita, e. g.: in scholis catholicis ritus
[atini, ubi simul cum pueris dicti ritus adsunt etiam aliqui pueri ritus cuiusdam
orientalis, magistri, et saepius magistrae scholae, non satis edoctae de doctrina
Ecclesiae in materia rituum, iubent pueros ritus orientalis facere signum crucis,
genuflectionem coram Sacratissimo Sacramento modo latino, recipere primam
S. Communionem in eodem ritu, assistere die dominica Missae eiusdem ritus, et sic
porro, negantes hoc modo practice iura ritus orientalis. Similis difficultas saepe
oritur in casu matrimonii mixti ritus, ubi pars latina sincere putat contrahere
matrimonium extra Ecclesiam, si consentit benedictioni mattimonii sui in ritu
orientali. Talis falsa et damnosa practica deberet semel et pro semper evanesci ex
vita Ecclesiae. Hoc tamen fieti potest tantum per systematicam instructionem et
continuam educationem fidelium in hac re.

5
Exc.mus P. D. EPHTIMIUS YOUAKIM

Episcopus Mariamnensis

Venerabiles Patres Conciliares,

Schema de Ecclesiae unitate satis amplum maximique momenti est;
unio enim omen est desideratissimum omnium nostrum et etiam ortho-
doxorum, qui nobis profecturis ad Concilium unanimiter clamabant: Re-
deuntes unionem factam annuntiate! Est ergo ad excitandam animi at-
tentionem huius illustris coetus, cuius membra devote Christi zelo im-
buta sunt. Nos omnes enim continuatores sumus missionis Christi, di-
vini fundatoris regnj Dei in terra. Omnes, et quam devote!, orationem
Christi « ut unum sint » saepe saepiusque repetere gaudemus.

Magnam quidem meruerunt laudem huius schematis compilatores,
ob sagacem peritiam ferventemque sedulitatem; ideoque minime dubito
declarare meam plenam adhaesionem. Valde praesettim laetor quod inter
media utilia ad unionem fovendam, neglecta non fuerunt media super-
naturalia. Quin immo, haec anteponenda sunt, absque dubio, omnibus
humanis mediis cuiusvis roboris et efficaciae. Ad hoc bene iuvat, mihi
videtur, memorare doctrinam de gratia operante et de gratia cooperante.

Humilem autem meam cooperationem incipere cupio hisce duabus
animadversionibus circa par. 14 et 15 pagg. 255 et 256 schematis pro-
positi, .

I. Par. 14 « lamentabiliter » incipit, cum dicat: « Ad tollendum
lamentabile discidium quod a saeculis inter Ecclesiam catholicam et
Ecclesias orientales invaluit et adhuc perdurat... », dum e contra melius

poterat incipere hoc alio modo: « Ad bene iuvandas et multiplicandas
uniones partiales iam factas et adhuc perdurantes... ». Rationes:

1. Sunt in oriente communitates quae, etsi eorum capita ab unitate
defecerint, tamen eorum fideles — qui et ipsi sunt Ecclesia —, in spi-
ritu unionis manserunt.

2, Absolute loquendo, mihi non placet illa expressio « discidium
adhuc perdurat » cum potius perduret dualismus et parallelismus, cuius
ope efficitur ut prope « separatos » existant etiam « qui unionem serva-
verunt » et in unione eosdem ritus liturgicos qui veluti pontem consti-
tuunt ad rehabilitandam unionem hanc auspicatam.

3. Eadem expressio aliquantulum mihi videtur originem ducere ex
quodam coetu latino-occidentali, qui quamdam speciem prae se fert
considerandi ommnes Ecclesias orientales tamquam scparatas a se. Sane
hic modus loquendi parum decet textum a Concilio Oecumenico emanan-
tem, qui loquitur nomine totius Ecclesiae, tum latinae tum orientalis ca-
tholicae.

Quapropter feliciorem formam existimo eam quam supra laudavi,
scilicet « Ad iuvandas et multiplicandas uniones partiales...' adhuc pet-
durantes ».

I1. Par. 15, pag. 256, in qua commendantur preces et supplicatio-
nes novendiales a Leone XIII decretae, me inducit ad hanc brevem
digressionem faciendam, ut meam consolationem exprimam eo quod per-
sonaliter cognovi illum magnum pontificem, multoque magis quod ex-
pertus sum animum nobilissimum illius Patris communis omnium fide-
lium in immortali eius Encyclica Orientalium dignitas, quae post Con-
cilium Vaticanum 1 edita est.

Hodie nobis Deus alium Leonem concedit, Toannem XXIII, eius
successotem, cui ex intimo corde omnia cuncta fausta dicimus diutur-
namque adprecamur vitam ut Concilium Vaticanum II alia Orienta-
linm dignitas coronare valeat.

Preces, quas supra laudavi, meo sensu, locum obtinent gratiae ope-
rantis. A nobis attenditur « gratia cooperans », quam invenimus in pre-
cibus decretis ac memoratis, dummodo sint bene peractae et vero sensu
oecumenico, sicuti optamus; scilicet, non ore tantum, sine fide et ca-
ritate cordis, aut sub aspectu reditus et conversionis filii prodigi, sed
modo precandi Christi, non permixtae elementis humanis, sed sincere
vere fraternae.

Tunc tantum infallibiles erunt hae preces nostrae, cum in corde®
et intra nos adprecantem Christum inducemus. Dixi.

1

In textu scripto tradito; ' iam factas et * nobis.

6

Exc.mus P. D. FRANCISCUS FRANIC
Episcopus Spalatensis et Macarscensis

Em.mi Principes, Fratres carissimi,

Nos catholici in Iugoslavia vivimus una cum fratribus orthodoxis
qui maiorem partem relativam totius populationis Status nostri consti-
tuunt. Proinde, problema unionis cum fratribus orthodoxis pro nobis
maximi momenti est. Sed iam initio dicere debeo nos debere hoc pro-
blema considerare non ex libris, sed ex vita, non romantice, sed reali-
stice. Nam Ecclesia catholica non habet tantum ius et vocationem oecu-
menicam attrahendi amore — non vi et metu, certe — amore attrabendi’
orthodoxos ad se, sed ..." habet vocationem et ius defendendi quoque
proprios filios * ne ad Ecclesiam orthodoxam transeant. Quod periculum,
in quibusdam conditionibus non est tantum theoreticum, sed reale et,
possum dicere, sanguineum, Sufficit putare illos catholicos in Europa orien-
tali existentes, qui hodie versantur in periculo ad Ecclesiam orthodo-
xam transeundi. In Iugoslavia quoque ante bellum plura decena * millia
catholicorum ad Ecclesiam orthodoxam, ob varias rationes opportuni-
sticas, transierunt.

Proinde revera pro nobis est quaestio vitac et mortis invenire
modum recte oecumenice loquendi cum orthodoxis. Non debetis ergo
mirari, venerabiles Fratres, nos timere oecumenismum quemdam, qui
vellet reticere vel saltem extenuare differentias inter nos catholicos et
fratres orthodoxos. Nam illa reticentia vel extenuatio nihil proderit se-
paratis fratribus, nostris autem fidelibus magnopere nocere poterit.

Prae oculis ergo his omnibus habitis, puto schema nostrum aequili-
brium satis bonum inter oecumenismum et, ut ita dicam, dogmatismum,
inter oecumenismum servilem et oecumenismum aggressivum obtinere
satis bonum aequilibrium.” )

Fraterne et humiliter zempe * de fratribus separatis loquitur, diffe-
rentias plus aequo non extollit, etsi ubi opus est eas haud reticet, errores
suavibus simul et firmis verbis, etsi raro, reprobat, atque doctrinam ca-
tholicam de unitate sub episcopis, et sub Petri successore sine ulla
ambiguitate clarissimis verbis tradit. Ideo schema generaliter placet.

Placet quoque schema, quia agit de solis orthodoxis, non vero de
protestantibus. Nam protestantes ab orthodoxis haeretici considerantur,
et ideo certe offenderentur, si sermo de ipsis una cum fratribus prote-
stantibus institueretur,

Contra schema habeo tamen quasdam observationes, praetermissis
iis quae dicta sunt.”

2. In art. 9, pag. 254, in lin. 8, non placent verba: « ... et quasi
per traditionem... », et ideo propono ut expungantur ex textu. Ratio
propositi est, quia per ista verba siguificari videtur ® fratres orthodoxos
permanere in statu separationis a Romano Pontifice « quasi per tradi-
tionem », quod non est verum. Nam fratres orthodoxi habent traditio-
nes divinas « quibus a sanctis Patribus locupletati sunt » dicitur in ar-
ticulo huius schematis. Sed nefas est dicere illos in separatione manere
ob eorum fidelitatem erga istas traditiones. Certo certius per illa verba
extenuati videtur etiam materialis culpa fratrum dissidentium ab Eccle-
sia catholica.

3. In art. 31, pag. 261, lin. 21 et s., valde displicet propositio:
« Erroribus tempore acto utrimque commissis, unius populi christiani
fratres in varias abierunt partes », Haec propositio videtur insinuare sal-
tem ' Eeclesiam tempore acto fuisse unam, sed ob errores eodem modo
et mensura ab occidentalibus et orientalibus commissis Ecclesiam divisam
esse, ita ut nunc habeamus duas Ecclesias. Quae duae Ecclesiae, uti audi-
vimus, integrae remanentes, uniri deberent in unam Ecclesiam. Talis
unio mihi videtur zon posse esse nisi ™ accidentalis, speciem cuiusdam
nestorianismi ecclesiologici prae se ferens.

Ita loguebatur quoque magnus noster episcopus orator in Concilio
Vaticano 1, Strossmayer, qui loguebatur, ni fallor, de una fide in duabus
Ecclesiis, sed boc fuit ante Concilium Vaticanum I."'

Candide atque ex angustia cordis loquor me timere talem dialogum
oecumenicum, qui creat, secundum meam humilem opinionem, in fide-
libus nostris magnam confusionem..."” Ad istam ' confusionem vitan-
dam, separationem fratrum nostrorum a Petri cathedra considerare non
solum sub aspectu historico debemus, sub quo aspectu certe etiam
nos catholici errores contra unionem commisimus, sed conusiderare de-
bemus * etiam sub aspectu theologico, sub quo aspectu fratres orienta-
les sese separaverunt a Petri cathedra per peccatum schismatis, dum nos
huic cathedrae fideles remansimus. Sed, proh dolor, habentur quidam
nostri auctores bistorici,"” qui aliter sentiunt. De ipsis forsan posset dici,
quod scriptor celeberrimus Russicus dixerat in quodam suo libro, nempe
« Fratres Karamazovi sciunt amare lontanos, minime vero proximos ».

Humiliter ergo propono emendationem sequentem textus citati:
« Erroribus etiam a catholicis quandoque commissis, multi fratres no-
stri orientales, qui nobiscum unum populum christianum constituebant,
a Petri cathedra sese separaverunt »..."

5. In fine, peropportunum esse censeo in schema addere admonitio-

nem aliquam brevem fidelibus et sacerdotibus nostris, quae admonitio
etiam pro nobis episcopis valeret, scilicet nos non posse uniri cum fra-
tribus orthodoxis, nisi prius unitatem maiorem, quam nunc est inter
nos ipsos " catholicos efficiamus.”® Tam tempus est ut nos catholici ces-
semus #imis *° dividi secundum criteria nationalitatis, stirpis, classis so-
cialis, ezc.,”” ut amplius non dividamur in catholicos liberales, et radi-
cales, in catholicos progressistas, sinistros, sinistroides, dexteros etc.
Haec divisio ostendit revera nostram libertatem, sed nostris in tempori-
bus, quando inimici Dei uniti sunt, potest valde nocere Ecclesiae Dej,
et® victoriae, utique famtum ™ temporariae, victorize inimicorum *
Dei viam sternere.** Gratias.

In textu scripto tradito: ' deest. * etiam. % fideles. * plus
%

quam 200. * obtinet. * deest. " 1. Propono imprimis mutationem
tituli in «de unione christianorum orientalium cum Successore Petri». Ratio
propositi est, ut indicetur in schemate non agi nisi de unione orthodoxorum cum
Ecclesia Catholica. ® significatur. * significare. 10 esse tantum,
1 deest. * Populus meus, sicut etiam populi Polonorum et Slovenorum,
constituunt per saecula pontem inter occidentem et orientem. Huius nostrae mis-
sionis nos conscii sumus. Sed isti pontes ita custodiendi sunt, ut orthodoxi fratres
quam facilius ad Ecclesiam Catholicam transire possint, non viceversa. 1% deest.
H deest. 15 deest. '® 4. Schema irenismum falsum reprobat indubiis
verbis, sed quibusdam in locis positive eum extollit, e. g. pag. 260, art. 29,
lin. 25, et pag. 261, art. 30, lin. 6. In Encyclica Humani generis « irenismus »,
« irenicus », « irenice » semper supponit pro falso irenismo. Ista terminologia
excogitata est a Papa Pio XII et nescio cur eam debeamus relinquere tam cito
post mortem Pontificis. 17 deest, 8 faciamus. 1* deest. 20 deest.
! et viam sternete. 22 deest. 23 inimico. 24 deest.

7

Exc.mus P. D. ABILIUS VAZ DAS NEVEZ
Episcopus Brigantiensis

Em.me Praeses, venerabiles Patres,

Schema de wunitate Ecclesiae optimum censeo. Peropportuna invita-
tio fratrum nostrorum ad reingrediendam paternam domum. Utinam au-
diant invitationem Oecumenici Concilii! Nam facere non possumus quin
ploremus discessum eorum! Hoc tamen observandum est:

1. Mihi videtur schema explicitius agere de unitate, ut ita dicam,
externa seu sociali et minus de interna. Valde instat in argumentis ire-
nicis, et vereor ut hoc non ducat ad veram viam unionis. Non sufficit

48

ut veniant, sed ut veniant et maneant, Tantummodo venient et mane-
bunt, si obviam nobis faciant in jisdem dogmatibus (unitas fidei) et in
eodern regimine. Nisi ita fiat, ageretur tantum de irenismo et hoc, ut
luculenter apparet, minime sufficit.

2. In ultima cena, Christus Apostolis dixit: « Rogo... ut omnes
unum sint, sicut tu Pater in me, et ego in te, ut ipsi in nobis unum sint »
(Io. 17, 21). Et addit: « ut ctedat mundus quia tu me misisti », Unitas
quam Christus hic proponit inter se et Patrem illa est ineffabilis unitas
quae datur in Trinitate, in qua tantum una substantia datur, una volun-
tas, una dilectio. Christus autem inculcavit discipulis similem unitatem
in cognitione * et praesertim in dilectione. Et addit: « ut mundus con-
spiciens hanc dilectionem christianorum credat Christum missum esse a
Patre ». Pagani, primordiis Ecclesiae, caritatem christianorum contem-
plabant et ita agnoscebant * Christum. « Videte quomodo se diligunt »,
aiebant. Caritas christianorum magnum argumentum quod revera ducit
ad Fcclesiam illos qui extra Ecclesiam degunt. Magna ergo praeparatio
reditus fratrum nostrorum erit dilectio sincera, unitas catholicorum. Vi-
deant ergo in Ecclesia magnum effluvium caritatis, in verbis et in ope-
ribus. Cum redeant, videant semper veram caritatem.

Velim ut haec idea inculcetur® in schemate quae mihi videtur esse
genuinum medium reditus: «ut unum sint, ...ut mundus cognoscat
quia tu me misisti ». « Notum feci eis nomen tuum et notum faciam ut
dilectio qua dilexisti me in ipsis sit, et ego in ipsis »..." Ideoque haec
humiliter proponam:

@) Ut in schemate priusquam agatur de mediis revocandi fratres
separatos, palam inculcetur caritas christifidelibus catholicis et etiam pa-
storibus, ut praecipuum medium unitatis. Nam ut apparet a verbis Chri-
sti, alia media sine isto, ut fundamentum, nihil aut fere nihil erunt. Di-
lectio eos trahet.

b) Ut in festis liturgicis, v. gr. Boni Pastoris, in festis liturgicis,
quae ad Summum Pontificem, ad episcopum, sacerdotem spectant, in
festis, quae nuper fiunt in honorem patrum et matrum, haec vincula
unitatis et caritatis ad instar Patris et Filii in Trinitate inculcentur inter
christifideles ad invicem et cum ceteris hominibus.

Quotidie posser dici haec® oratio: « Pater Sanctissime, dilectionis
ardorem, quo Iesus a te petiit in ultima cena, Ecclesiae unitatem, tibi
offero atque illi me adiungo ut continuo cum illo oblatio ...° sim ad
unitatem consequendam. Per Christum Dominum nostrum ».

¢) Ut in universitatibus catholicis et in seminariis accuratim stu-
deatur huic genuinae dilectioni — nam agitur de profundissimo myste-
rio unitatis —, non tantum theorice, sed practice. Nam, proh dolor!

admodum oblitum manet hoc, quod est authenticus spiritus christianus.
Ne obliviscantur haec verba Christi: « In hoc cognoscent omnes quia di-
scipuli mei estis, si dilectionem habueritis ad invicem »...” Dixi.

In textu scripto tradito: ' cogitatione. ? cognoscebant. * inculcare-
tur. * (To. 17, 26). % ut iam hic propositum fuit hesterna die, recitanda
esset, privatim vel publice. ® (et victima). T (Io. 14, 37).

8

Rev.mus P. D. AUGUSTINUS SEPINSKI
Minister generalis O.F.M.

Venerabiles Patres,

Brevissime mibi logui liceat circa schema de unitate Ecclesie.

1. Schema de wuwnitate Ecclesiae, mense iunio comrnissioni centrali
exhibitum, mihi placuit propter aequilibritatem et indolem oecumenicam
et pastoralem. Schema nunc Concilio propositum magis placet quia feli-
citer emendatum est.

2. Artt. 1-11, qui doctrinalem indolem habent, secundum meum
submissum iudicium setvandi sunt. Ratio est, quia veritatis, sinceritatis
et probitatis causa versus fratres non-catholicos, doctrina catholica per
summa capita, sicut reapse fit in schemate, exponenda est. Adest altera
ratio: quod schema exaratum est a multis membris et consultoribus
(quasi 60) in hac re expertis, quorum media pars ex orientalibus sumpta
fuit...”

3. Ad pag. 251, id est titulum, sicut pluries in hac aula illustratum
est, melius dicatur « de christianorum unitate »...*

4, Ad pag. 253, linn. 31-34, proponerem suppressionem istarum
linearum propter rationes psychologicas.

5. Ad pag. 254, lin. 20 et dliis locis,” pro verbo « dissidentes »,
proponerem verbum « separati », vel verbum « non-catholici »...° Ratio
est quia® verbum « dissidentes » mihi male sonare videtur.

6. Ad pag. 259, linn. 15-21, constructio uti iacet obscura esse vi-
detur. Textus schematis commissioni centrali exhibitus mihi clarior et
correctiot videbatur.

7. Ad pag. 265, lin. 29, placeret tantum sacrum consilium, non vero
Congregationem, instituere.

8 et ultimo. Ad pag. 267, n. 52, articulus iste clarior reddatur.
Nam uti iacet, #i fallor,” sensus non satis apparet.

Alias animadversiones minoris momenti ad perficiendum schema se-
cretariatui generali tradam. Dixi.

In textu scripto tradito: ' deest. ? En aliquae animadversiones.
3 Linn. 7-8, melius dicatur « Per peccatum homines seiuncti sunt a Deo ». Lin. 21,
omittantur verba « societas electorum » et reliqua usque ad finem. Linn. 26-27,
melius dicatur « Fideles Christi autem peccato... subiiciuntur ». Pag. 253, lin. 20,
melius dicatur « ita ut quidam christiani se ab auctoritate Vicarii Christi subtraxe-
rint ». 4 deest. 5 item pag. 258, lin. 7; pag. 260, lin. 24; pag. 260,
linn. 36-37; pag. 261, linn. 4-5; pag. 262, lin. 5; pag. 264, lin. 6; pag. 264,
lin. 33. & deest. " deest.

Animadversiones additae:

Pag. 262, lin. 12, corrigatur « quaesistis » sicut legitur in textu officiali Vul-
gatae; pag. 263, lin. 1, corrigatur « lingua »; pag. 266, linn, 6-8, proponerem
hunc textum: «Id autem quam maxime exoptat haec oecumenica Synodus, ut
omnes partes aequales Ecclesiae sub uno coalescant supremo Pastore, qui, vel
orientalis vel occidentalis, sit Pater communis »,

Interpunctio, claritatis causa, melius curetur: e. g. scribatur, pag. 256, lin. 5,
«sed et publice fundatur, ut Deus in Ecclesia sua...»; pag. 258, linn. 5-6,
« adlaborant, ne, falso irenismo quodam ducti, doctrinam catholicam... »; pag. 260,
lin. 13: «agnoscimur discipuli, si dilectionem habuerimus inter nos »; pag. 256,
linn. 17-18, « ut, collatis consiliis et viribus quantum fieri potest unitis, in unio-
nem... ».

9

Exc.mus P. D, DIONYSIUS ANTONIUS HAYEK
Archiepiscopus Aleppensis Syroram

Venerabiles Patres, carissimi Fratres Observatores,

Permittatur mihi ut aliquam vocem ab Oriente Syriaco vobis audire
faciam.

Schema de unitate Ecclesiae in suo complexu placet, non obstantibus
aliquibus defectibus, quibus laborat. Perfectio enim Dei est: « unus est
perfectus Deus ». Quasdam observationes tantummodo expono.

1. Cum schema ad Ecclesias orientales separatas solummodo diri-
gatur, bonum est ut remaneat disiunctum ab alio schemate, quod trac-
tare potest de aliis fratribus, protestantibus nempe., Nam, post tanta
studia, et solum de fratribus nostris Syris nunc loquor, perveni ad hoc
quod ipsi qui habent omnia sacramenta et iuridicam hierarchiam, non
habitant nobiscum eamdem domum ratione Primatus Petri ejusque suc-
cessorum, in quem Primatum nos firmiter credimus, sed fidem fratres
nostti Syri, teste historia, quam maxime venerantur Romanum Ponti-
ficem.

2. Quoniam idem schema agit tantummodo de fratribus orientalibus
separatis, opportunum videtur:

a) Ut titulus, sicuti maioritas oratorum petiit, mutetur. Propono
ut sit: « De uno ovile et uno Pastore in Ecclesia Christi ».

b) Ut octo primi articuli transferantur ad constitutionem de Ec-
clesia.

¢) Ut schema, descriptis brevissime iis quae in art. 9, pag. 254,
de damnis ex divisione, incipiat ab art. 10.

d} Ut, si in mente est de orientalibus Ecclesiis proponere consti-
tutionem specialem, hoc nostrum * schema de unitate Ecclesiae inde ab
art. 17 possit ibi locum habere; sin minus, formare puto debeat caput
quoddam separatum in constitutione de Ecclesia, puta cap. XII, sed
inde ab art. 10, sicut notavi sub litteris a, b, c.°

3. Quando agitur de orientalibus necesse est ut loguatur non de
Ecclesia orientali sed de Ecclesiis orientalibus, quia de facto plures sunt
hae Ecclesiae: Syro-Antiochena, Syro-Maronita, Syro-Chaldaea, Mel-
chita, Armena, Copta, Ethiopica, Graeca, Syro-Malancarica, Syro-Mala-
barica, etc.

At dum in pag. 254, lin. 3, et pag. 255, lin. 32, aliisque locis loqui-
tur de Ecclesiis orientalibus, legitur pag. 257, lin. 30: « ut commune
Ecclesiae occidentalis orientalisque patrimonium », et pag. 265, lin. 30:
« Congregatio virorum peritorum ex orientali et occidentali Ecclesia
delectorum ».

Textus, mibi videtur, emendandi ita: « ut commune Ecclesiae occi-
dentalis et Ecclesiarum orientalium patrimonium »; et secundus textus:

~« Congregatio virorum peritorum ex Ecclesiis otientalibus et occidentali

Ecclesia ». Hic humillime precor Sanctissimum Dominum nostrum loan-
nem feliciter regnantem ut Congregatio, quae tractat negotia orientalium,
appelletur: Sacra Congregatio pro Ecclesiis Orientalibus et non pro Ec-
clesia Orientali.

Neque fas est loqui de duabus Ecclesiis: occidentali nempe et orien-
tali, modo quo apparet quasi in Ecclesia Dei essent duo Ecclesiae pa-
rallelae. Ire in hanc viam periculosissimum est ducitque ad nefastas con-
sequentias,

Ecclesia, quam Christus fundavit super Petrum, una est. « Et unam
Sanctam, Catholicam, et Apostolicam Ecclesiam » profitentur omnes
christiani.

4. Quidam textus, e Sacra Scriptura desumpti, superflui sunt, Textus
vero desumptus e libro Ezechielis (fine art. 34, pag. 262) contumelio-
sus est. Tollatur una cum lineis antecedentibus inde a verbo « Pastor ».

5. Nescio cur omissum fuit inter media supernaturalia, illud ma-

ximum, recursus scilicet ad Ss. Eucharistiam, quae est vinculum unita-
tis et ubi Christus pro nobis, credentibus in eum, rogat continuo modo
« ut unum sint ».

6. Ad art. 49, pag. 266. Cum maior pars frattum orientalium se-
paratorum in bona fide degunt et boni christiani generatim sunt, sufficit
in actu unionis, ut declarent simpliciter: credo quidquid sancta Mater
Ecclesia catholica credit et condemno quidquid condemnat. lis tamen
qui ab unitate defecerint proprio actu applicetur norma statuta in fine
eiusdem articuli.

7. Art. 30, pag. 260, lin. 30, monet nos ut ducamur in hoc campo
unionis christianorum spiritu veritatis et spiritu caritatis qui verbis
utitur blandis et benignis, Supprimere® oporteat igitur omnia verba
dura et acerba quae hodie etiam inveniuntur in quibusdam libris litur-
gicis, historicis et canonicis.

8. Volebam etiam loqui de admissione fratrum separatorum ut sint
patrini in baptismo catholicorum, de nova forma canonica celebrationis
matrimonii, praesertim de matrimoniis mixtis initis coram ministro aca-
tholico, de communicatione in sacris, aliisque quae omnia ansas dant
fratribus nostris orientalibus eosque amovent a nobis; sed de his aliae
constitutiones tractant. Dixi.

In textu scripto tradito: ' deest. 2 deest. ® deest. ¢ deest.
® Expungere.

10

Exc.mus P. D. JOANNES HEENAN
Archiepiscopus Liverpolitanus

Venerabiles Fratres,

Multis fratribus visum est, forsan, aliquomodo triste, quod trac-
tando de unitate Ecclesige initium facere debuimus cum sectione « De
Ecclesiis orientalibus ». Licet communitet sit acceptum Ecclesias orien-
tales ad unitatem redituras esse facilius et citius quam Ecclesias refor-
matas, tamen de facto contingere potest illam viam ad unitatem eo diffi-
ciliorem evadere quanto propinquiores nobis videntur in fide. Pauciora
enim #os eis dare possumus. Inutile pro nobis esset eis offerre Sacra-
menta quasi non iam ea possidentibus. Similiter non pertinet ad nos in
doctrina de Maria Matre Dei eos instituere. IHi enim in comperto habent,
factum omnibus catholicis bene notum, quod Chtistum sequi impossibile
est nisi eius amorem erga Beatissimam Matrem imitare velimus. Immo

ipsi orientales festum Assumptionis Beatae Mariae Virginis ante Eccle-
siam romanam sollemniter celebrare consueverunt,

Sed praecise quia tam patva illis offerre valeamus, eo ipso ad uni-
tatem non facile pervenitur. Ad hanc unitatem constituendam maximas
partes obtinebit, tum apud nos tum apud illos, virtus humilitatis. Quia,
ut omnes norunt, agitur potius de auctoritate et iurisdictione quam de
discrimine in doctrina. Causa illius inimicitiae historicae inter Romam
et Constantinopolim potissimum tribuenda est invidiae et suspicioni.

Liceat mihi ergo dubitare an in nostra actate tentamina ad reunio-
nem faustum possint habere exitum. Submittete Romano Pontifici requi-
reret miraculum morale pro otthodoxis. Sunt enim conscii propriae digni-
tatis modo quod nobis mirum esse videtur. Psychologice fortasse magis
quam theologice diversi sunt a nobis.

Attamen, venerabiles Fratres, ad istam unionem efficiendam viam
praeparare nequaquam cessate debemus. Saepius enim accidit ut inimici
Christi plus efficiunt malitiosa et superba instituendo, quam ipsi fratres
Christi. Scitum enim est quid factum fuerit, utique invito, ab illo viro
Adolpho Hitler bello universali grassante, quomodo, in facie communis
persecutionis, protestantes et catholici nationis Germanicae, Gallicae et
Nederlandicae, communibus necessitatibus subvenire certarunt. Eodem
modo contingere potest quod atheismus militans communistarum ad
unionem compellet fratres Christi in oriente et occidente. Patriarchae
orthodoxi fortasse numquam talem opportunitatem iterum habebunt ap-
propinquandi ad Ecclesiam Romanam. Nullus Pontifex largioris cordis
esse posset quam Pontifex noster, Toannes XXIII, gloriose regnans. Inde
ab initio eius Pontificatus in causa laboravit unionis. Ipse Pontifex di-
cere posset ' in verbis Sacrae Scripturae: « Quid facere debui vineae
meae et non feci? ». Ex parte Pontificis * bona voluntas non desideratur,
sed non ita certus sum quod omnes Ecclesiae orientales vere sunt para-
tae autonomiam propriam amittere et cum fratre magno romano se unire.
Fere incredibile est quod in hac basilica adstant observatores ex Unione
Sovietica profecti, dum, proh dolor, legationes ex Athenis, Hierusalem
et Constantinopoli desiderantur,

Non ergo alloquendum est patriarchis Ecclesiarum otthodoxarum
nimio sermone, cum inter nos versari pro magna parte non consenserint.
Ex protracto sermone facile evenerit ut hostilitas augeatur, Melius ergo
esset si schema abbreviaretur, Expressis verbis declaretur amor noster
erga fratres orientales a nobis separatos. Nullum remaneat dubium de
voluntate nostta omnia faciendi quod, salva fide, facere possumus ad
unionem cum eis obtinendam...”

Iam vero, his praedictis, omnino dolendum est quod in hac prima

sessione nihil dici potuisset in schemate « de unitate », de nostris fra-
tribus ex Ecclesiis anglicanis et protestantibus provenientibus. Impri-
mis quia tam sponte et alacriter invitationi S. Pontificis responsum de-
derunt, Anima mea aliquantulum extollitur quia, ut fertum est, arch.
Cantuariensis, Ecclesiae Anglicanae primatus, primus omnium huic in-
vitationi affirmative respondit, dicendo quod ad Concilium Observato-
res libentissime mandaret.

Utique verum est magis obstare videri quominus concordia theolo-
gica inter Ecclesias reformatas et nos obtineatur quam inter Ecclesiam
orthodoxam et catholicam romanam. Tamen, in dies magis magisque
florescit inter nos et protestantes summa caritas necnon comptehensio
profundior. Etiamsi in Concilio usque adhuc nihil dictum sit de unitate
inquirenda cum istis, pto certo habeo eos domum redituros esse res
novas laetasque nuntiantes. Si antea opinati sint in Concilio vetitum
fuisse catholicis libete loqui, nunc autem vident catholicos libertate filio-
rum Dei gaudere. Si antea iudicaverint Ecclesiam esse quid monolithi-
cum, nunc autem testes sunt inter domesticos fidei, tam cardinales quam
episcopos, regnare diversitatem sat magnam opinionum.

Attamen, in omnibus quae pertinent ad fidem, in conspicuo habetur
unitas completa et perfecta. Utique non amplius minime perpendent
auctoritatem Summi Pontificis qui, ut pater benevolens, filios suos diri-
git, finem imponens argumentis antequam filii « purpurati » deveniunt
non tantum vestibus sed etiam in facie!

Oremus omnes ut post hoc Concilium Vaticahum omnes christiani
tum orientales cum occidentales sese inveniant propinquiores sibimetip-
sis et, quod maiotis est momenti, propinquiores Christo Domino. Dixi.

In textu scripto tradito: ' potest. ? nostra parte, ® Quantum prae-
staret communitati christianae illa unitas conficienda! Quantum praestaret Eccle-
siis orientalibus iterum in una Fcclesia catholica firmiter collatis!

11
Exc.mus P. D. ALEXANDER OLALIA
Episcopus Lipensis
Venerabiles Patres,

Schema de Ecclesiae unitate propositum laudandum est, et in genere
approbandum, seu approbandum ijuxta modum, Multa enim dicta sunt,
et quidem bene dicta, de iis quae in schemate cotrigenda, supprimenda,
alio transferenda sunt, vel etiam nova inserenda.

Quasdam animadversiones de rebus particularibus et ipse facere
velim.!

1. In nn, 1-6 humiliter* propono ut allegationes locorum Sacrae
Scripturae ex textu schematis auferantur et remittantur ad notas in calce
paginarum. Ratio: frequens allegatio auctoritatis in ipso textu inter-
rumpit continuam lectionem doctrinae quae exponitur, et attentionem
distrahit in alia praeter materiam de qua fit sermo. Exemplum esto n. 2,
in quo post verba « Hoc corpus Christi est Ecclesia », allegationes loco-
rum Sacrae Scripturae integram lineam occupant.

Quod proponitur, aeque valet in genere de aliis numeris schematis,
immo de quocumque schemate,

2. In n. 3, ubi legitur: « Fideles autem Christi peccato et morti
adhuc subiiciuntur », humiliter iterum® propono ut dicatur: « Fideles
autem Christi adhuc peccato obnoxii sunt et morti subiiciuntur »...*
Ratio: Verbum « subliiciuntur » nimis absolutum videtur, quasi fide-
les, post Christi redemptionem adhuc modo stabili sub peccato vivant,
vel in illud necessario incurrere debeant, Praeterea, non eodem modo
homines peccato et morti subiacent. Omnes homines debent mori:
« Statutum est hominibus semel mori ». Dei autem gratia simul cum
generositate ex parte hominis potest homo absque peccato, saltem mor-
tali, vivere.

3. Non pauci numeri breviores reddendi sunt in schemate, uti, v. gr.,’
in n. 16: propono ut prima peticopa tantum relinquatur et omnia
alia remittantut ad notas explicativas, ita ut textus sic maneat: « Cum
autem “ permagnum unitatis christianae praesidium divinitus oblatum
est in Maria”, ad hanc adiutricem populi christiani potentem et clemen-
tissimam, Virginem et Dei et hominum viatorum Matrem maiore cum
fiducia oportet occurratur ». Ratio: cetera omnia quae in hoc numero
habentur sunt vel historica argumenta, vel exhortationes, quae vel omitti
possunt, vel in notam explanatoriam remitti,

4. Quoad remedia adhibenda ad unitatem omnium chtistianorum
obtinendam, Meo bumili iudicio hoc notandum est:* cum de re agatur
adeo necessaria, qualis est unio christianorum, pro qua ardenti desiderio
ipse Christus Dominus Patrem rogavit antequam pateretur, videtur quod
modus loquendi, qui in schemate adhibetur, debet esse firmior et magis
imperativus, cum sermo est de mediis adhibendis ut tandem optata unio
consequatut.

Frequenter adhibetur in schemate forma exhortativa, vel modus
verborum subiunctivus, quasi de rebus facultativis ageretur ad quas nulla
est obligatio. Opinor autem quod decreta Concilii abstinere debent,
quantum possibile sit, a modo subiunctivo, et quod in ipsis adhiberi

debet modus imperativus, sin minus, saltem modus indicativus illius
quod fieri debet vel oportet.

In casu praesenti, ratio est: media explicata in schemate sunt unica
media quae nunc habet Ecclesia ad finem obtinendum, unionem nempe
omnium christianorum, quae omnino quaerenda est et promovenda.

5. Ad finem unionis Ecclesiarum obtinendum etiam optandum est
quod Concilium decernat ut in quibuscumque ecclesiasticis documentis
nulla in futurum distinctio fiat Ecclesiae in occidentalem et orientalem,
immo ut ipsae appellationes orientalis et occidentalis supprimantur. Ra-
tio: Ecclesia una est, nam una instituta est a Christo Domino, qui unam
vult eam esse usque ad finem temporum. Retentio istarum appellatio-
num quodammodo operatur ad sustinendam excissionem.

In essentialibus nulla est distinctio inter catholicos occidentales et
orientales. Distinctio praecipue est in accidentalibus rituum; at si haec
fuisset sufficiens causa illas appellationes retinendi, tunc plures appel-
lationes essent inducendae ad distinguendas Ecclesias diversorum rti-
tuum intra ipsam partem Ecclesiae in regionibus quae dicuntur Ecclesia
otientalis.

Ex consequenti, tunc supprimi posset’ apud Sanctam Sedem Con-
gregatio quae vocatur pro Ecclesia Orientali, et aliarum Congregationum
competentia extendenda ut ad illas pertineant etiam respectiva negotia
quae nunc ad Congregationem pro Ecclesia Orientali pertinent.

Nec inde maior difficultas vel confusio causaretur in ceteris Congre-
gationibus, eo quod Ecclesiatum, quae dicuntur orientales, peculiarita-
tes in ritu et disciplina servandae sunt; quia singulis Congregationibus
adsctibi possunt tamguam membra, vel adsessores vel consultores, viri
petiti in rebus pertinentibus ad Ecclesias, quae dicuntur orientales, seli-
gendi etiam e clero ipsarum Ecclesiarum. Dix.

In textu scripto tradito: ' intendo. ? deest. ? deest. * « quia
mundus hic nondum per secundum adventum Christi absolutus est ». 5 Jeest,
& deest. ” supprimenda esset.

12

Exc.mus P. D. IOSEPH PONT Y GOL
Episcopus Segobricensis-Castellionensis

Venerabiles Patres,

Postquam multa quae super schema audivimus, quaedam concreta
tantum dicam. Cetera tradam secretariae. Et quidens:’

In nn. 18 et 19 praesentis schematis, de facto * agitur de accommo-
datione, sive nunc dicitur, de incarnatione Ecclesiae in omnibus cultu-
ris. Omnibus Patribus, sine dubio, persuasum est hanc esse unam ex
gravioribus quaestionibus a Concilio petpendendam et pro viribus sol-
vendam. Etsi enim technica materialis totum pervadat mundum, simul
etiam vires spirituales cuiusque culturae humanae reflorescunt ita ut
(quantum possibile est ferre’ iudicium de hoc eventu nondum com-
pleto) altus erit humanismus aetatis novae in Iaponia, alius apud Indos,
alius in Africa, alius in regionibus Europae, ezc.” Nihil mirum si haec
ipsa quaestio pluries redeat ad disceptationem nostram: egimus enim
jam de ipsa in schemate Sacrae Liturgiae cum sermo fieret de aptatione
rituum ad diversos populos et de lingua vulgari; iterum invenimus in
schemate praesenti; redibit sine dubio in schemate de missionibus, et
forsan etiam alibi. Unde poscendum videtur ut ea quae habentur in
diversis schematibus de hac re, ita gravi et complexa, redigantur in
unum, saltem quoad principia, et Concilio proponatur discutiendum
et statuendum, nec postea amplius sermo fiat de illo in singulis sche-
matibus, nisi forte ut pro unoquoque res concreta applicetur.

Item,” n. 35 agit de consociandis operibus christianorum in defen-
sione personae humanae et communis haereditatis christianae. Rem ta-
men proponit modo, ut videtur, negativo et, uz ita dicam,” aliquatenus
bellico. Assertio schematis: « Divina et humana iam periclitari viden-
tur », videtur pessimismo eorum indulgere, qui ut vetbis allocutionis
pontificalis diei 11 octobris dicam, ..." « in praesentibus humanae socie-
tatis conditionibus, nonnisi ruinae calamitatesque cernere valent »..."
Item assertio « commune pattimonium christianae civilitatis nobis defen-
dendum est... », temperanda esset assettione Pii Papae XII, felicis recor-
dationis,” qui asserebat: « Nulla civilitas potest praeberi ac si tota
esset specifice christiana et catholica, nec quidem cultura mediae-
valis »..."

Cum autem e contra tendendum sit, prout ipse Summus Pontifex
asserebat, « ad synthesim religionis et vitae »...,"" communis actio chri-

stiana in mundo hodierno non videtur plene descripta verbis istius nu-
meri, nempe: « Qui Christi nomine gloriantur, aciem communem contra
gliscentem atheismum et materialismum constituant », sed describenda
forsitan esset ita, « omnes qui Christi nomine gloriantur, sint in hoc
mundo, ad atheismum et materialismum gliscente, fermentum, sal et
lux Christi, ut mundus salvetur et civilitas, quaelibet illa sit, evadat chri-
stiana ».

Etiam,” in nn. 23 et 26, cum agitur de agnitione liturgiarum orien-
tis ex parte Ecclesiae catholicae, additur conditionalis, « dummodo veri-
tati et doctrinae fidei catholicae non adversentur »..."" vel « quae fidei
catholicae integritatem et mutuam coniunctionem nequaquam impe-
diunt »..."" Prout ijacet, dura forsan apparet haec assertio, cum agatur
de libris liturgicis qui a sanctis Patribus exarati videntur et per saeculo-
rum decursum ante schisma in usu fuerunt. Ad tollendam hanc locutio-
nem, quae ansam posset fortasse praebere offensioni, videtur propo-
nenda huius omissio in textu citato, prout in anteriori congregatione ali-
quis pater proposuit.”” Vel, si revera in quibusdam praesertim Ecclesiis,
post divisionem, aliqua veritati et wnitati*® adversantia irrepserint, mu-
tetur illa conditionalis n. 26 in sequentem: « Haec sancta Synodus decla-
rat retinendos esse et maxima diligentia colendos ritus et caeremonias
orientalium et eorum libros liturgicos...,"” ad primaevam illam et genui-
nam formam redactos, quae fidei aut communioni ecclesiasticae profecto
non obstabat »..."" Dixi.

In textu scripto tradito: ' Schema placet: in eo enim traditur doctrina sana
et simul aperiuntur viae quibus labor pro unione celerior discurrat. De spiritu
caritatis, qui totum schema pervadit, speciatim laudanda est commissio de Ec-
clesiis orientalibus, quae illud paravit. Quaedam autem animadvertenda humili-
ter censeo, primum de methodo pro his rebus disceptandis, et pauca alia de
stylo. 1. De methodo. 1. In schemate agitur tum de opere unionis in genere
{nn. 1-22, 29-36, 38-47) tum de rationibus specialibus quibus unic cum orien-
talibus fovenda est (nn. 23-28, 37, 39, 42, 44, 47, 48-52). Cum autem ea quae
pertinent ad opus unionis in genere etiam inveniantur tractanda in cap. XI pto-
positi schematis de Ecclesia, et forsitan habebitur in illo de Qecumenismo a
secretariatu unionis parando, optandum videtur ut, collatis viribus commissionis
theologicae, commissionis orientalis, et secretariatus unionis, unum tantum schema

de unitate Ecclesiae et de motione oecumenica inter catholicos conficiatur, 2.
7

% deest, ? deest, * deest. 5 I1. De stylo. 1. ® deest. « non
satis aequa aestimatione prudentique iudicio res perpendunt. Hi enim. 8 (L'Oss.
Rom., 12 oct. 1962, pag. 2). ® deest. 0 (ALAS., 39, 1947, 369).
11 (ib. pag. 370). 1z 2, 13 (n, 26). 1 (n, 23). 1% deest. 18 yel
coniunctioni cum Ecclesia catholica. " in quibus haec continentur. ¥ (cf.

n. 23).

Exc.mus P. D. RUDOLFUS IOSEPH STAVERMAN
Episcopus tit. Mosynopolitanus, vic. ap. Hollandiae

Venerabiles Patres Conciliares,

Tam clarum videtur * revisionem huius schematis et eius insertionem
in constitutionem de Ecclesia inevitabilem esse.

Schema enim,” ut iacet, nocivum potius quam proficuum posset esse
in relatione nostra tum cum protestantibus, quia omnino ignorantur,
tum etiam cum orthodoxis, a nobis separatis, quia textus est nimis mono-
logicus. Insuper schema potest videri cuneum infligere velle inter pro-
testantes et orthodoxos, qui quidem inter se minime unitatem efformant,
actualiter tamen et, ut puto, non sine Spiritu Sancto, colloquuntur in
conventu Ecclesiarum (World Council of Churches). Duo autem sunt
quae adhuc specialem mentionem merentur:

1. Valde placet quod in art. 31 culpam etiam nosttam confiteamur,
sed in reliquo schemate spiritus ille humilis compunctionis in vanum
quaeritur. Firma fide credimus Ecclesiam catholicam solam esse Eccle-
siam Christi veram et sanctam. Semper tamen memores simus nos sin-
gulos et omnes ab hac veritate et sanctitate quotidie deficere.

Stylus schematis redolet aliquam exculpationem, immo et laudatio-
nem sui. Laudanda utigue® est gratia Dei in Ecclesia indefectibilis, sed
caveamus ne videamur magnificate nosmetipsos.

Haec tamen confessio culpae nequaquam ponatur inter media sic
dicta psychologica. Ita faciendo non solum sinceritas huius confessio-
nis obscuratur, sed etiam innuitur agi de re tantum accidentali.

2. Res maximi momenti in dialogo oecumenico est doctrina de mu-
nere apostolico in Ecclesia. Iam vero quae de hac re in artt. 5 et 6
habentur, non solum forma confusa sunt, sed, #; fallor," insuper doc-
trinae quae in schemate de Ecclesia habetur, non consonare, immo con-
tradicere videntur.

Plures patres iam doluerunt ideam collegii episcopalis fere abesse.
Hac in re, venerabiles Fratres, animadvertite quod dicitur in art. 6 sub
fine, quod nempe Summus Pontifex « iudicat et decernit, sive solus,
sive cum collegio episcopali »,

Tamvero caput collegii episcopalis, etiam si solus loqui appatret, ta-
men in re numquam sine collegio suo est.

Speramus fore ut haec obliqua casus positio corrigatur in schemate
de Ecclesia. Dixi.

1

In textu scripto tradito: ' est. * deest. * deest. ¢ deest.

14

Exc.mus P. D, NICOLAUS ELKO
Episcopus tit, Apolloniensis, exar. ap. Pittsburgensis

Venerabiles Patres Conciliares,

Circa schema decreti de Ecclesiae unitate, de quo nunc agimus, iam
plura bene ac sapienter dicta sunt,’ aliqua vero minus recte dicta sunt.
Ut autem nonnulla magis clare in lucem ponantur, attentis perlectis atque
mature perpensis omnibus, quae in hoc decreto proponuntur, sequentia
animadvertenda esse censeo. )

1. Animadversiones generales. Schema decreti propositi, prout nunc
exstat, mihi ..." placet. Quare? ® Propter has praesertim rationes:

1. Quia, prouti ex textu totius decreti apparet, finis primarius
huius schematis, ni fallor, alius non est nec esse potest quam praebere
principia fundamentalia de visibilitate et indivisibilitate atque unitate
Ecclesiae cum Petro et sub Petro, et praeterea, ostendere viam, qua
procedendum sit ad unfonem cum fratribus a Sede Apostolica separatis,
et non cum aliis christianis ab Ecclesia catholica seiunctis, restaurandam.

2. Quia hoc schema clare manifestat erga fratres nostros separatos
venerationis sensus et sincerae fraternaeque caritatis affectum...*

Ergo schema proponit res omnino practicas, vel, si vultis, pastorales,
de quibus nemo dubio haerere potest. Clarum est, quod commissio
de Ecclesiis orientalibus praeparando boc schema,” suae competentiae
fines excedere non potuit.”

Omnibus quoque notum est, quod fratres separati, eadem septem
agnoscunt sacramenta atque retinent sicut et nos, quorum usu anima-
rum regenerationem, refectionem Ewcharistiae et praeservationem ™ in
vita christiana obtinent.

Praeterea, venerabiles Patres,” oblivioni dandum non est, quod etiam
ipsi disciplinam septem conciliorum oecumenicorum aliarumque syno-
dorum particularium, in oriente ante separationem celebratorum, ser-
vant. .
Quae omnia, venerabiles Patres, revera non solum aestimatione de-
bita ac laude digna sunt, sed etiam tamquam patrimonium commune
universae Christi Ecclesiae considerari debent.

Haec omnia in praesenti schemate, mea humili sententia, semzper
humili,' clare exposita sunt et validum constituunt fundamentum ad
unionetn cum iisdem fratribus promovendam atque restaurandam, ut
tandem aliquando fiat « unum ovile et unus pastor ».

Insuper, in eodem schemate clare proponitur principium fundamen-
tale de successoris Petri potestate iurisdictionis (hoc est principium fun-
damentdle in isto schemate, mibi videtur ') « erga quam cuiuscumque
ritus et dignitatis pastores atque fideles, tam seorsum singuli quam si-
mul omnes, officio hierarchicae subordinationis veraeque oboedientiae
obstringuntur, non solum in rebus, quae ad fidem et mores, sed etiam
in iis quae ad disciplinam et regimen Ecclesiae per totum orbem diffu-
sae pertinent » (cf. Concilium Vaticanum I, sess. IV, caput 3 ...'"),

Non desideramus graviter errare et dicere ** hoc schema velle fra-
trum separatorum bonam voluntatem decipere. Nox.'® Iam, prouti me
docet experientia... Qualis experientia? Experientia ** quam habeo ex
colloquiis habitis ante aliquot annos cum monachis in Monte Athos...
Ideo deduco ™°: hodie obstaculum unionis non est tam doctrina de pur-
gatorio, non est doctrina'® de « Filioque », non est doctrina’™ de Im-
maculata Conceptione vel Assumptione Beatae Mariae Virginis, quam
dogma de infallibilitate atque primatu Romani Pontificis. Attamen, vezne-
rabiles Patres,’® fratres nostri separati, videntes ordinem, videntes ** di-
sciplinam, quae viget in universa Ecclesia catholica, quae omnia sunt
necessaria ad conservandam unitatem fidei ac integritatem morum, facile
comprehendunt Petri elusque successoris primatum eiusque infallibili-
tatem. Haec omnia didici non ex scientificis dissertationibus doctorum
vel, eo minus, ex speciali inspiratione Spiritus Sancti, sed ex mea per-
sonali experientia vitae quotidianae apud fratres separatos.* Etenim, in
his ultimis annis in America Septemtrionali habuimus i #ostro exar-
chatu® 1121 conversiones fidelium et 14 sacerdotum, qui a Pravosla-
via vel ab Ecclesia separata™ in sinum Ecclesiae catholicae redierunt.

Quare? Quia vident ordinem, vident disciplinam quae vzget in uni-
versa Ecclesia catholica.™

De cetero, observatores nostri carissimi, praesentes zznuc ' in hac
aula conciliari, sunt testes, de visu, de auditu, quod Sanctus Pater no-
ster Joannes XXIII, feliciter regnans, quem Deus diu sospitem nobis
servet, guod Sanctus Pater* non est dictator, sed servus** servorum
Dei. Dictatori enim, subditi debent semper inclinare caput et dicere,
« Kyrie eleison! Miserere nobis! Amen! Alleluia! ». Sed non bic, in isto
Concilio.”” Nobis e contra relinquitur plena libertas iz boc Concilio, li-
bertas ** loquendi, libertas ** exprimendi propriam opinionem, libertas *°
faciendi propositiones, libertas exeundi ad caffeum, libertas faciendi **
animadversiones etc. Et, venerabiles Fratres, quidem sine periculo aliquo
punitionis vel dettusionis in carcerem...*®

Praeses card. SPELLMAN: Tempus finitum est. [ Plausus].

2 4

In textu scripto tradito: ' deest. omnino. * deest. «ut qui
diligit Deum diligat et fratrem svum » (1 Jo. 4, 21). % praeparatoria, quae hoc
schema nobis disceptandum proposuit.  nec voluit nec potuit neque transgressa
est. Nemo est qui ignoret, quanto cum amore fratres nostri separati sacram Litur-
giam ceterorumque sacrorum actionem peragunt, quibus fidem suam in Deum Unum
et Trinum roborent, Deum Creatorem, Redemptorem et Sanctificatorem filiali prose-
quuntur veneratione, Domino Iesu debitum exhibent obsequium Eiusque Genitrici,
unitatis christianorum praesidio nobis divinitus oblato, amorem pietatemque osten-

dunt. T et perseverantiam. % deest. ® deest. 1% deest. 1 in
Collectione Lacensi, vol. VII, pag. 484. 2 Graviter proinde erraret qui diceret.
13 deest. ' deest. % deest. 18 deest. 17 deest. 18 deest.
19 et, 2% deest. 21 deest. 22 deest. 23 deest.  deest.
2% deest. 2% neque sui praedecessores dictatores fuerunt, sed servi. T deest.
2% deest. 2 et 3% deest. 31 correctiones,

82 11. Animadversiones particulares.

1. Quoad titwlum. Cum in pracsenti schemate agatur de unitate Ecclesiae spe-
cifice cum fratribus dissidentibus restauranda, propono, ut titulus hoc modo refor-
metur: De Ecclesiae unitate inter fratres dissidentes promovenda et vestauranda.

Si haec propositio acceptetur, tunc, censeo, subtitulum seu verba: « Ut omnes
unum sint » omitti posse. Deinde, statim in principio huius decreti, claris verbis
dicatur, quod hoc schema respicit tantum fratres a Sede Apostolica separatos et
non alios qui christiano nomine gloriantur.

2. Ad n. 23, pag. 258, lin. 31. In fine huius numeri addendum esse puto
« ... et religiose serventur », prouti habetur in Motu Proprio Cleri sanctitati, can. 1,
par. 1.

3. Ad n. 24, pag. 258, lin. 38. Statim post verbum « liturgicos » addi possunt
haec verba: « ...in administratione sacramentorum aliorumque sactorum actione »
(cf. can. 2, par. 1 Motus Proprii Cleri sanctitati),

4. Ad n. 28, pag. 260, lin, 5. « ... vigere debet... », Minime obstare debet unitati
guod inter ipsas Ecclesias orientales vigere debet. « Vigere debet » 1. e. illa mutua
comprehensio et mutua agnitio, aestimatio reciproca et caritas christiana « quae com-
munia adiuvant opera, ad bonum religionis expeditius promovendum » (cf. can. 4
M. P. Cleri sanctitati); mutuus amor et reciproca caritas vigere debet, non solum
inter occidentalem et orientalem Fcclesiam, sed praesertim et in primo loco inter
nos ipsos orientales diversorum rituum.

Etenim, summi est momenti rationabiliter desiderare et exigere, ut adsit mutua
aestimatio atque mutua comptrehensio inter ipsam hierarchiam orientalem diversi ri-
tus, quae in eodem territorio potestatem iurisdictionis obtinet ad communia reli-
gionis opera explenda et ad unitatem inter christianos efficaciter promovendam. Prae-
terea, non minoris momenti est rationabili modo exigere, ut Hierarchae locorum
diversorum rituum, praesertim in Medio Oriente, unicam normam, in tractandis
negotiis cum gubernio civili locali, sequantur.

5. Ad n. 31, pag. 261, lin. 21. « Etrotibus tempore acto utrimque commissis... ».
Haec propositio faciliter poterit praebere occasionem falsae interpretationi, quatenus
nempe in ea nihil dicitur de natura errotum ab utraque Ecclesia commissis. Qua-
propter, ad excludendam omnem ambignitatem, necesse est, ut claris verbis decla-
retur, quod hic non agitur de erroribus dogmaticis, sed tantum de illis actibus con-
sortii vitae humanae, qui sunt contrarii spiritui christianae caritatis.

6. Ad n. 43, pag. 266, lin. 11. « Fratres nostri orientales... ». Revera, uti ex
ipso textu et contextu huius numeri apparet, accuratius esset dicere: « ... fratres no-
stri separati... ».

III. Awimadversiones speciales.

1. Licet hic Romae, in centro totius christianitatis, diversa iam Collegia et
Instituta habeantur ad formandos iuvenes orientales, qui Dei servitio sunt man-
cipati quique munificentia Sedis Apostolicae, praesertim Sacrae Congregationis
pro Ecclesia Orientali, sustentantur {quae omnia benevolentiam Sanctae Sedis
erga Ecclesias orientales demonstrant), nihilominus propono, ut in Urbe facultas
iuris canomici orientalis instituatur, verbi gratia apud Pontificiam Universitatem
Lateranensem, eo fine ac ratione, ut tam orientales clerici quam latini in iure
canonico ac disciplina orientali debite et sufficienter instruantur,

Ratio propositionis est: #) ut amoveatur hac in re mutua ignorantia et magis
promoveatur mutua cognitio atque aestimatio; b} ut clerici orientales, feliciter
expletis studiis hic Romae, post suum reditum ad proprias eparchias, sacris pasto-
ribus efficacem adiutricem operam praestare possint.

2. Consequenter, ad obtinendum hunc finem humiliter peto, ut Codex iuris
canonici orientalis, si possibile est, quam primum promulgetur. Hucusque, ab
anno 1949 usque ad annum 1957, per quatiuor Apostolicas Litteras, motu proprio
datis, promulgati sunt canones: 4} De matrimonio, M. P. Crebrae allatae sunt.
&) De iudiciis, M. P. Sollicitudinem nostram. ¢) De religiosis et de bonis tempora-
libus, M. P. Postquam Apostolicis Litteris. d) De ritibus et de personis, M. P.
Cleri sanctitati,

3. Propono, ut ad athenaea catholicorum etiam clericis dissidentibus, si id
petierint vel a propriis mittantur pastoribus, aditus pateat.

15
Exc.mus P. D. GABRIEL BUKATKO

Archiepiscopus tit. Mocissenus, coad. Belogradensis

Venerabiles Patres Conciliares,

Cum alii, qui hucusque iam locuti sunt, me praevenerint in exposi-
tis argumentis necnon animadversionibus, de quibus ego etiam animum
patefacere volui, ne repetam quae iam dicta fuerunt, meum sermonem
scripto secretariatui centrali tradam.

Paucis verbis tantum de conclusione dicam: opinioni em.morum
card. Cicognani, Spellman, Wryszyfiski et aliorum adhaerens, fateor
quod schema propositum Ut ommes wunum sint mihi placet. Admissa
utique emendatione tituli et aliis quibusdam expressionibus, sicuti hoc
etiam allatum fuerat. Dixi. [Plausas].

Textus scripto traditus: .
Liceat mihi, quaeso, mentem meam patefacere de schemate nobis proposito uti
iacet, nempe de Ecclesiae unitate - Ui omnes unum sint.

47

Vellem hac de re pauca quae sequuntur breviter proponete, salvo utique iudi-
cio meliori.

1) Ante omnia ad titulum quod attinet — potest emendari et quidem facili
modo, prout alia huiusmodi emendari solent; et non est cur in hoc immoremur.

Schema in genere mihi placet, licet hoc in nonnullis partibus sub respectu
grammatico emendandum et perficiendum esse teneo, sicut hoc iam ab aliis indi-
catum fuerit. Tractat enim de materia-obiecto maximi momenti, scilicet de neces-
sitate et convenientia, de postulatione unionis ecclesiasticae, atque de modis et
viis quibus (separatorum) dissidentium orientalium facilior esse poterit reditus ad
Ecclesiam catholicam, ad unum Christi ovile sub uno etiam visibili Pastore,

Tractationis obiectum clare describitur, finis bene determinatur, limites certi
« intra quos » ponuntur,

Ipsa expositio quaestionum clara est et sat praecisa; sufficienti cura habita
de citationibus ex S. Scriptura Sanctorumque Patrum saltem hic illic, utitur etiam
modo, expressionibus ac terminologia menti orientalium magis accommodatis, et
sine detrimento debiti styli Conciliaris necnon sensus oecumenici.

Schema ita sub omni respectu satisfacit, admissis utique ulterioribus emen-
dationibus, Censeo proinde opportunum ac utile fore schema hoc accipere discep-
tationemque eius usque ad finem perducere.

2) Pariter teneo schema non remittendum nec simul cum alio schemate de
Ecclesia tractandum esse, ubi quidem sermo fit de unitate Ecclesiae utpote notae
eius propriae, sub omnino tamen alio aspectu.

Loquitur enim in hoc alio tractatu de unitate sensu theologico dogmatico
et speculativo, dum e contra hic agitur de unione, vel potius de reditu ad unj-
tatem — de quaestione ergo practica et theologico-pastorali.

Ad tractatum praeterea de Ecclesia quod attinet, licet utile fuisset antea hac
de re tractari h. e, priusquam ingrediatur quaestio de schemate unionis Ut ommnes
unum sint; attamen hanc utilitatem anticipationis nullatenus omnino necessariam
ad modum cuiusdam conditionis « sine qua non » considerari posse videtur.

Etenim, omnes hic praesentes — utpote Magistri in Israel — notionem suffi-
cientem, immo sat profundam, de natura ac de notis propriis verae Ecclesiae habere
iute meritoque praesupponuntur, ita ut capaces aestimari deberent ingrediendi
tractationem de unione fratrum orientalium hucusque separatorum {dissidentium).

3) Cum teste historia ecclesiastica bene edoctis nemini nostrum lateat varios
coetus fratrum dissidentium (separatorum) aliter omnino ac tot coetus et nomina-
tiones diversae fratrum separatorum occidentalium, vario tempore, vatiis ex cau-
sis variisque modis sese ab unione cum Christi Ecclesia decursu temporis detra-
xisse, omnino necesse videtur seorsim tractare de reditu ad unionem fratrum dis-
sidentium (separatorum) orientalium et de tali reditu fratrum dissidentium (sepa-
ratorum) occidentalium,

Hoc enim omnino suadet eorum diversitas indolis, culturae, doctrinae, menta-
litatis et fidei; nam in his rebus alii ab aliis multum et valde differunt.

Meo ergo humili iudicio aliter proinde ac seiunctim tractandi sunt in reditu
ad unitatem cum Ecclesia Christi fratres dissidentes (separati) orientales; aliter
autem occidentales.

Secretarius gemeralis: Em.mus card, praeses, cum habeat thema
hutus decreti satis illustratum et enucleatum, quaerit a Patribus utrum

oporteat a disceptatione cessate. Si placet, surgant! [Ommnes surgunt].
Velint omnes sedere! Ergo crastina proponetur aliqua motio conclusiva
huius disceptationis. Dabitur typis impressa et, durante congregatione,
crastina, fiet suffragatio. Hodie omnes suffragationes citca emendatio-
nes factae sunt et feliciter. Communico Patribus exitum quinque priorum
suffragationum; aliarum exitus communicabitur crastina,

I emendatio:

Praesentes votantes . . . . . . . . . 2145
Vota Placet . . . . . . . . . . . 2096
Now placer . . . . . . . . . . 41
Nulla. . . . . . . . . . . . 8
Maioritas requisita erat . . . . . . . . 1430

Ergo I emendatio approbata est.

f I emendatio:

Praesentes votantes . . . . . . . . . 2143
Vota Placer . . . . . . . . . . . 2103
Non placer . . . . . . . . . . 34
Nulla . . . . . . . . . . . . 6
Maioritas erat . . . . . . . . . . . 1430

Ergo etiam II emendatio approbata est.

IIT emendatio: ‘
Praesentes . . . . . . . . . . . . 2139

Vota Placet . . . . . . . . . . . 1984
Non placet . . . . . . . . . . 150

_ Nulla. . . . . . . . . . .. 5
~ Maioritas erat . . . . . . . . . . . 1426

Ergo etiam IIT emendatio approbata est.

IV emendatio:

Praesentes . . . . . . . . . . . . 2135
Vota Plgcer . . . . . . . . . . . 2113
Non placet . . . . . . . . . . 13
Nulla* . . . . . . . . . . . 9
Maioritas . . . . . . . . . . . . 1423

IV quoque emendatio approbata est.

! Quorum duo erant juxta modum.

-V emendatio:

Praesentes . . . . . . . . . . . . 2125
Vota Placet . . . . . . . . . . . 2049
Non placet . . . . . . . . . . 66
Mala® & o e s wor e 10
Maioritas erat . . . . . . . . . . . 1418

V quoque emendatio approbata est.

Crastina legetur exitus aliarum suffragationum et incipiet relatio
et disceptatio circa schema constitutionis dogmaticae de Ecclesia. Cra-
stina quoque distribuentur aliae emendationes circa schema de sacra
Liturgia, quae tamen suffragationi subicientur feria secunda proxima.
Dixi.

1Q m duo erant iuxta modum.



